
БОБУР ТОШБИТИКЛАРИ 
КАШШОФЛАРИ

ИМОМ МОТУРИДИЙ 
ҲАҚИДА РОМАН

Тадбирида Ўзбекистон Ёзувчилар уюшмаси раиси, халқ шоири 
Сирожиддин Саййид Президентимиз томонидан уюшма олди-
га қўйган вазифалар халқимиз, адабиётимиз равнақига, халқаро 
алоқаларнинг тобора мус таҳкамланишига хизмат қилаётганини 
қайд этиб, "Имом Мотуридий" романи айнан буюк аллома бобола-
римиз ҳақидаги асарларга, китобхонликка талаб кучайган бир пайт-
да юзага келганини таъкидлади.

Ўзбекистон Қаҳрамони, адабиётшунос олим Иброҳим Ғафуров-
нинг фикрича, IX-X асрлар ислом таълимоти, фалсафаси равнақ 
топган давр эди. “Имом Мотуридий” асарида ислом аҳком-ақи-
даларини тушуниш, уларни ҳаётга олиб кириш йўлида беҳад ку-
рашлар авж олган тарихнинг қоронғи саҳифалари ёритилиб, ушбу китоб қимматли маълу-
мотлар, янги таассуротлар олиш имконини беради.

Тадбирда Вазирлар Маҳкамаси ҳузуридаги Дин ишлари бўйича қўмита раисининг 
биринчи ўринбосари Даврон Махсудов, Ўзбекистон мусулмонлари идораси раисининг 
биринчи ўринбосари Ҳомиджон Ишматбеков, Ўзбекистон халқаро ислом академияси про-
ректори Зоҳиджон Исломов, Имом Мотуридий халқаро илмий-тадқиқот маркази дирек-
тори Жамолиддин Каримов, “Жаҳон адабиёти” журнали бош муҳаррири Аҳмаджон Ме-
либоев, педагогика фанлари доктори Қозоқбой Йўлдош ва бошқалар мазкур роман буюк 
аллома бобомиз Имом Мотуридийнинг ҳаёти, ғоялари, фалсафасини халқимизга содда, 
равон ва ҳаётий тарзда тушунтиришда муҳим аҳамият касб этишини таъкидладилар.

Ушбу роман жорий йилда “Адабиёт” нашриётида чоп этилган. Асарга Ҳасанхон Яҳё Аб-
дулмажид муҳаррирлик қилган, Ўзбекистон Қаҳрамони Иброҳим Ғафуров сўзбоши ёзган.

Ёзувчи Луқмон Бўрихон бизгача етиб келган тарихий маълумотларни мисқоллаб 
йиғиб, ўрганиб, таҳлил ва талқин қилган, буюк илоҳиётшунос олимнинг бадиий қиёфаси-
ни ҳаётий, инсоний тарзда ёритишга муваффақ бўлган. Асарда имом Абу Мансур олим ва 
инсон сифатида тўлиқ намоён бўлган, уни яратган муҳит аниқ характерли белгилари билан 
тавсифланган. Роман жонли ҳаёт лавҳаларига, ўз қиёфалари билан ажралиб турадиган 
персонажларга бой.

Эътиборга молик жиҳати, Мотуридия ақидасидаги энг муҳим жиҳатлар ушбу китобда ўз 
ифодасини топган. Мутахассислар китоб бугунги тобора глобаллашиб бораётган даврнинг муҳим 
масалаларига ҳам жавоб беришини эътироф этишди. Асарни мутолаа қилган ҳар бир ўқувчи огоҳ-
лик, ҳушёрлик қалб уйғоқлиги билан боғлиқлигига яна бир карра ишонч ҳосил қилади. Айтиш 
жоизки, асар ғоят халқчил, равон тилда ёзилган.

– Ҳазрат Мотуридий ҳақидаги фикрларимни ушбу китобда баён этдим, – деди ёзувчи 
Луқмон Бўрихон. – Бугунги глобаллашув даврида миллий қиёфани сақлаб қолиш долзарб 
аҳамият касб этаётган бир пайтда Президентимиз буюк аждодларимиз ҳақидаги асарлар 
яратишга эҳтиёж катталиги хусусида гапирган эдилар. Ушбу асарни яратишда ўрганган 
манбаларим ва тасаввуримга таяндим, оддий одамларга тушунарлироқ, соддароқ тарзда 
яратдим.

Тадбирда сўзга чиққанлар романнинг ўзига хос жиҳатларига эътибор қаратдилар. Янги 
китоб ҳақида илиқ фикрлар билдирилди. 

Назокат УСМОНОВА, 

ЎзА мухбири

ТАҚДИМОТ

Ўзбек адабиётшунослигида бобуршунослик йўнали-
шининг узил-кесил шаклланишига йирик ҳисса қўшган 
Бобур номли халқаро жамоат фондининг таъсис этилга-
нига ўттиз йил бўлди. Фонднинг кўпқиррали фаолиятида 
Бобур халқаро экспедициясининг алоҳида ўрни бор. Экс-
педицияда бобуршунослик икки йўналишда ўрганилади: 
биринчиси, Бобур шахси ва асарлари ҳақидаги илмий 
тадқиқотлар; иккинчиси, Бобур изидан юриб топилган 
янгиликлар; яъни Бобур бўлган жойлар, жанг қилган, 
пойтахт қилган шаҳар, кезган, яшаган қишлоқларга са-
фар қилиниб, фаолиятининг янги-янги қирралари очила-
ди, шахси ва фаолиятига доир ашёвий далиллар, санъат 
асарлари йиғилади, кашфиётлар қилинади. 

Чунончи, 2009 йил 5-21 октябрь кунлари Зокиржон 
Машрабов бошчилигидаги илмий экспедиция аъзо-
лари Тожикистон Республикаси Мастчоҳ райони Об-
бурдон кентида бўлиб, илмда салмоқли кашфиётлар 
қилишди. Бунгача ўзбек адабиёти, хусусан, бобуршу-
носликда Бобурнинг биттагина тошбитиги маълум эди, 
у ҳам илмий муомалага жалб этилмаганди. Оббурдон 
кенти қишлоқларидан топилган бешта тошбитик бобур-
шунослик илмида янги саҳифа очди. Яъни, Бобурнинг 
ўз қўли билан ёзган тошбитиклари бобуршуносликнинг 
қуйидаги қирраларини кашф этди: 

– Бобур ва Шайбонийхон муносабатларида Бобур-
нинг Шайбонийхонга янгича кескин баҳоси; 

– Амир Темур  ва Бобур тошбитикларининг узвий 
алоқадорлиги; 

– Бобурнинг форс адабиёти намояндалари – Ҳофиз 
ва Саъдий Шерозийларга  ижодий муносабати; 

– Бобур тошбитиги ва “Бобурнома”да келтирилган 
тарихий санадаги жиддий фарқ; 

– Бобур тошбитиклари ва девони орасидаги алоқа-
дорлик; 

– Бобурнинг Шарафиддин Али Яздий “Зафарно-
ма”сидан яхши хабардорлиги каби масалалар шулар 
жумласидандир. 

Зокиржон Машрабов ва Ваҳоб Раҳмоновнинг “Тил 
ва адабиёт таълими” журналида эълон қилинган (2018) 
Бобур тошбитиклари ҳақидаги мақоласида ёзилишича, 
экспедиция аъзолари Оббурдон қишлоқларини кезиб, 
янги маълумотлар йиғиб юрганида, мулла Жўрақул деган 
киши уларни Шамтич қишлоғидаги “Дуруст” қабристони-
га бошлаб боради ва бу ерда Бобур дастхати туширилган 
тошбитик борлигини айтади. Экспедиция аъзолари мозор 
оралаб юрадилар. В.Раҳмонов З.Машрабовга киши бели-
гача баландликдаги тарам-тарам ёрилган қора тошдаги 
майда арабча ёзувларни ўқиб беради: 

Кофиро, мардум  шикоро, як замон оҳистатар, 

К-оҳуи бечораро тоби тири туркон тоб нест. 

Ҳараруҳу Бобур 907 ҳижрий.  

Катабаи мирам Бобурхон. 

Халадаллоҳу  Мулкаҳу ва Султанаҳу. 

Байт мазмуни: 
Эй кофир, эй одам овчиси, бир лаҳза шошма, 

Шўрлик оҳу турк ўқига бардош беролмайди. 

Мен Бобур ёздим ҳижрий 907. 

Амирим Бобурхоннинг битиклари. 

Аллоҳ унинг мамлакати ва подшоҳлигини 

абадий қилсин.  

Мулла Жўрақул бободан Бобурнинг машҳур Жам-
шид ҳақидаги шеъри ёзилган тошбитик ҳақида сўра-
ганларида, у киши айтганки, 1952 йилда олим Аҳрор 
Мухторов акаси Мирҳайдар билан икки отда келиб, 
тарихий қиммати баланд бўлган тошбитикларни икки 
хўржинга жойлаб пойтахтга олиб кетишган... 

Экспедиция аъзолари Душанбе шаҳридаги 
Тожикис тон халқлари қадимий санъати (археология) 
музейи дан “Бобурнома”да қайд этилган ўша машҳур 
тошни кўрдилар, тасвирга туширдилар ва ватанга қай-
тиб уни махсус ўргандилар. 

“Бобурнома”нинг “Вақоеъи санаи сабъа ва тисъа 
миа” – “тўққиз юз еттинчи йил воқеалари” (1501-1502) 
сарлавҳаси остидаги шу бўлимда шундай ёзилган: 

“Мастчонинг қуйиғи кенти Оббурдондур. Бу, 

Оббурдондин қуйироқ бир чашма тушубтур... 

Ушбу чашма бошида, чашма ёқасидағи тошида 

қазиб, бу уч байтни сабт эттим: 

Шунидам, ки  Жамшеди фаррухсиришт, 

Ба сарчашмае бар санге навишт:

“Бар ин чашма чун мо басе дам заданд, 

Бирафтанд то чашм бар ҳам заданд

Гирифтем олам бо мардиву зўр, 

Ва лекин набурдем бо худ ба гўр”. 

Матннинг В.Раҳмонов табдилидаги маъноси: 

Эшитганим борки, Жамшиддек номдор 

Бошбулоқ тошига ёздирди ёдгор: 

“Бу чашма бошига кўплар етдилар, 

Кўз юмиб-очгунча йитиб кетдилар. 

Мардлик, зўрлик билан дунёни олдик, 

Лекин қабристонга қуруқ йўл солдик”. 

ÈÊÊÈ ÌÀÔÊÓÐÀ ÎÄÀÌËÀÐÈ
Абдушукур жўра, биз икки давр мафкура-

сини кўриб катта бўлибмиз. Ҳисоблаб кўрсам, 
ўша давр улуғининг ёшидан  ҳам ўтибмиз. 
Улғайдик ҳам. 6-синфдалигимизда ўқитувчи 
сени доскага чиқарганда бир жўғрофий ном-
ни хато айтгансан. Сен аълочи бўлганинг учун 
Ҳасан домла қайтадан сўраган:

– Балки шу бошқачадир, ўйлаб кўр?
Сен бўлсанг қисиниб-қимтиниб бояги хато 

атамани такрорлагансан. Шунда домла “тўрт” 
баҳо қўймоқчи бўлганида ғоз туриб:

– Маллим, ахир Ленин ҳам хато қилган-ку, 
биз ким бўлибмиз! – дегансан.

Домла кўзлари қисилиб кулиб юборган, 
“Қачон хато қилган?” деб сўрамаган ҳам. Эр-
танги дарсни яхшилаб ўқиб кел, деб ўрнин-
гга ўтқазган. Эсимда йўқ, ҳойнаҳой келгуси 
дарсда мавзуни яхши ўқиб келиб “5” олган-
дирсан. Аммо, барибир ўша “хато” нимада 
эканини сир тутгансан. Ҳарчанд қистасак 
ҳам  айтмагансан. Шунда кўпчилик учун сир-
ли болага айланган эдинг. Мана, мактабни 
тугатганимизга ҳам қирқ бир йил бўлибди. 
Табиийки, у саволни қайта сўрашга бирор 
фурсат бўлмади шу давр ичида. Балки хаё-
лимиздан кўтарилиб ҳам кетгандир. Аммо, 
мактабни битирганимиздан ўн йил ҳам ўтмай 
Ленин сиёсатининг нақадар абсурд, балки ра-
зилона мақсадларга бурканганини ҳаётнинг 
ўзи кўрсатиб қўйди. Тарих бир-бир титилди. 
Болшевизм раҳбарининг асл башараси ҳам 
очила борди. Сен айтгандай, Ленин оддий 

хато қилган эмас, жаллод сиёсатини юргизиб 
Романовларни қавм-қариндошию болаларига-
ча қатл қилиб, қонли қиличини кўтариб дунёда 
ленинизм деган қаттол тузум ўрнатди. Аввало 
бойларнинг мулкини тортиб олиб йўқсилларга 
берамиз, деган баҳонада коммунистик партия-
нинг қаддини тиклади. Зўравон ва ҳукмрон 
сиёсат эгасига айлантирди. Инқилоб қилди, 
биринчи ва иккинчи жаҳон урушини бошидан 
ўтказди. 1937-38, 1950-йилларда оммавий 
қатағон уюштирди. Ундан кейинги йилларда 
ҳам мафкуравий, сиёсий, иқтисодий зуғумни 
кучайтирса кучайтирдики, асло сусайтиргани 
йўқ. 80-йиллардаги “пахта иши”-чи? Минглаб 
ҳалол-у ноҳалол маҳаллий раҳбарлар, оддий 
пахтакорлар жазога тортилганини кўзимиз 
билан кўриб, қулоғимиз билан эшитиб тур-
дик-ку. Оталаримиз, оналаримиз оҳу-фиғони 
ҳали ҳам ўчиб кетгани йўқ.

Сен айтган “хато”лар шулардир, балки. 
Йўқ, дўстим, буларни “хато” дейиш кам-
лик қилади. Зулм ва жаҳолатга ботирган 
қаттол тузум бу! Ленин деган “даҳо” барча 
халқларни коммунизм байроғини кўтариб 
чопган қизил партия остига бирлаштирмоқ-
чи бўлди. Йиллар давомида бунга эришди 
ҳам.

Мактабимизнинг тарих ўқитувчиси кейин-
ча лик директор бўлди. Юқори синф ўқувчи-
си Облоқул Пиримов бир куни директорни 
тўхтатиб, дабдурустдан сўроққа 
тутяпти: 2

Хусусан, Китоб туманидаги улкан 
бунёд корлик ишлари воҳанинг кундан кун-
га янги қиёфа касб этаётганидан далолат.  
Хитойнинг “Anhui Conch Cement” компа-
нияси томонидан бир юз эллик миллион 

долларлик инвестиция киритилиб, мазкур 
ҳудудда йирик цемент заводи қуриб фой-
даланишга топширилди. Қурилиш майдо-
ни 62 гектарни эгаллаган муҳташам иншо-
от тоғолди ҳудуд – Макрид кенгликларида 
жойлашган. Корхона кунига 3,2 тонна, йи-
лига 1,2 миллон тонна юқори сифатли ци-
мент ишлаб чиқариш қувватига эга.

– Бу йирик саноат корхонасининг хом-
ашёга бой ҳудудда барпо этилгани, бир 

томондан, маҳсулот таннархини арзон-
лаштирса, иккинчи томондан, чекка ҳудуд 
аҳолисининг бандлигини таъминлайди, – 
дейди  Китоб тумани ҳокимининг инвести-
циялар ва ташқи савдо масалалари бўйи-

ча ўринбосари Бахтиёр Каримов. –  Айни 
пайт да заводда тўрт юз нафар ёшларимиз 
иш билан банд. Ишлаб чиқарилаётган 
маҳсулотнинг ўттиз фоиздан зиёдроғи 
Қозоғис тон, Қирғизистон, Афғонистон ва 
Хитойга экспорт қилинади.

Қашқадарёда бунёд этилган яна бир 
йирик мажмуа – “Uzbekistan GTL” синтетик 
суюқ ёқилғи заводи эса нафақат мамлака-
тимизда, балки МДҲ давлатларидаги энг 

йирик инвестиция лойиҳаларидан бири 
саналади. Мажмуа дизел ва керосин маҳ-
сулотларига бўлган ички эҳтиёжнинг катта 
қисмини таъминлаш имконига эга. Прези-
дентимиз таъбири билан айтганда: “Маз-
кур завод Қашқадарё вилоятида нефт-газ 
кластерини яратиш, уни янги поғонага 
олиб чиқиш ҳамда юқори қўшимча қий-
матга эга бўлган, сифатли ва рақобатбар-
дош маҳсулотлар ишлаб чиқаришда мус-
таҳкам замин бўлиб хизмат қилади”.    

Мазкур завод томонидан Ўзбекистон 
давлат бюджетига ҳар йили ўртача ҳи-
собда икки триллион сўмдан зиёд солиқ 
тўланади. Энергия манбалари бозори 
тубдан ўсиб бораётган шароитда GTL 
ёқилғиларидан фойдаланиш ҳаво чиқин-
диларини камайтиришнинг энг самарали 
тежамкор ва хавфсиз усули ҳисобланади. 
Бу ерда газдан суюқлик  олиш асносида 
таркибида  олтингугурт  миқдори ўта паст 
бўлган, экологик тоза, юқори сифатли, 
халқаро стандартлар талабига жавоб бера-
диган синтетик ёқилғи ишлаб чиқарилади. 

Ички имкониятлардан унумли фойда-
ланиб туманларда амалга оширилаётган 
бунёдкорлик, ободонлаштириш ишлари 
ҳам воҳанинг чирой очишига хизмат қил-
моқда. Ўтган асрда қуриб фойдаланишга 
топширилган аксарият корхона, ташкилот-
ларнинг маъмурий бинолари замонавий 
шаҳарсозлик тамойиллари асосида қай-

тадан бунёд этилди. Янги шифохоналар, 
таълим муассасалари, бозорлар, мини-
маркетлар, маиший савдо нуқталари қад 
ростлади.

– Ижтимоий-сиёсий ислоҳотлар, қола-
верса, инсонпарварлик сиёсатининг маз-
мун-моҳиятини чуқурроқ ҳис қилиш учун 
кейинги беш йилда Касби туманида амал-
га оширилган кўламли ишларни эслаш 
кифоя, – дейди Касаба уюшмалари ишини 
мувофиқлаштирувчи туман Кенгаши раиси 
Б.Исломов. – Кам таъминланган, боқувчи-
сини йўқотган юзлаб оилаларга замонавий 
уй-жойлар қуриб берилди, таъмирталаб 
хонадонлар қайта таъмирланди, фарзанд-
ларининг суннат, никоҳ тўйлари ўтказилди.  
Тўшакка михланиб қолган беморларнинг 
яшаш шароитлари яхшиланиб, дори-дар-
монлар билан таъминланди. Касби туман 
ҳокимлиги, марказий шифохонаси, халқ 
таълими бўлими ва бир қанча таълим му-
ассасалари ҳамда мактаблар қайта реконс-
тукция қилиниб, янги замонавий ускуналар 
билан жиҳозланди. Айримлари буткул қай-
та қурилди. Айниқса, “Маҳалла ва оилани 
қўллаб-қувватлаш маркази”, туман му-
дофаа ишлари бўлими, ер ресурслари ва 
кадастр агентлиги, аёллар реабилитация 
маркази бинолари туманнинг янги қиёфа-
сини белгилаб берди.

Баҳорда дашту далалари улкан патнисларда сумалак майсасини ту-

тадиган, жазиллаган саратонда тупроғи оёқни куйдирадиган Қашқадарё 

замини ер ости-усти бойликлари, ўзига хос иқлими ва табиий ресурслари 

билан Ўзбекистон тараққиётида муносиб ўрин тутади. Дарҳақиқат, она 

юртимизда Менделеев даврий жадвалидаги элементларнинг деярли 

барчаси мавжуд. Чет эл инвестицияси ҳисобига мавжуд ресурслардан 

унумли фойдаланиб, ишлаб чиқариш ҳажмини кенгайтириш эса мамла-

кат тараққиётини ривожлантиришга, аҳолининг турмуш фаровонлигини 

яхшилашга хизмат қилади. Айниқса, сўнги йилларда мамалакатимиз-

нинг чекка ҳудудларида ҳам шу йўналишда кўламли ишлар амалга оши-

рилаётгани диққатга сазовор.

ҲАР КУН ЧИРОЙ ОЧГАН ВАТАНҲАР КУН ЧИРОЙ ОЧГАН ВАТАН Ўзбекистон Ёзувчилар уюшмасида Ўзбекистон Республикасида хиз-

мат кўрсатган маданият ходими, ёзувчи Луқмон Бўрихоннинг "Имом Мо-

туридий" романи тақдимоти бўлиб ўтди.

Давоми, бошланиши 1-саҳифада

З.Машрабов ва В.Раҳмонов бу тошбитикни ўр-
ганиб, китоб ва тошбитик санасидаги фарқни сезиб 
қолишади: гап шундаки, “Бобурнома”даги тари-
хий сана-907 (1501-1502), тошбитикдаги сана эса 
 ҳижрий 917 (1512) йил эди... Ўн йил фарқ ҳазилакам 
эмас-да. 

Тошга ишонишмаса, Бобурнинг ўзи буни ёзган-
лигини “Вақоеъ”(“Бобурнома”)да махсус қайд этган. 
Китоб ҳам Бобурники, аммо бизга етган нусха котиб 
қўлёзмасидир. 

Бобурнинг ана шу биргина хотирпаришонлиги, 
яъни ўн йиллик тафовутда биз учун бир ҳикмат бор: 
бу “Бобурнома”нинг Ҳиндистонда ёзила бошлага-
нининг исботи – ишончли далили эмасми? Чунки ўн 
икки ёшидан кундалик тарзида ёзиб юрган бўлса, 

бундай ўн йиллик тафовут содир бўлмас эди. 
Бобурнинг ушбу уч байтни тошга ўз қўли билан 

ўйиб ёзгани бизга учта мулоҳаза қилиш имконини 
беради. Биринчидан, жаҳонгирлардан тошбитиклар 
ёдгор қолса яхшидир. Бу Соҳибқирон Амир Темур-
дан қолган анъана. Иккинчидан, Шарафиддин Али 
Яздийнинг “Зафарнома”сини Бобур мутолаа қилган. 
Улуғ бобоси тарихини яхши ўрганган. 1391 йилнинг 
26 апрелида Соҳибқирон Амир Темур Тўхтамишга 
қарши юришда Жезқозғондан 100 чақирим наридаги 
Улуғ тоғда тошбитик ёздириб қолдиргани воқеасини 

зикр этар экан, муаррих Саъдий Шерозийнинг “Бўс-
тон” достонидан икки байт келтирган. Бобур айнан 
ўша икки байтни олиб, уч байтли иқтибосни тошга ёд-
горлик қилиб ёзган. Учинчидан, тошбитиклар матни 
алоқадорлиги Бобурнинг Соҳибқирон Амир Темурга 
муносиб ворис бўлишдек олижаноб ниятининг ман-
гуликка қолдирган далилидир.  Қолаверса, бу тош-
битик мумтоз ўзбек шоири Бобурнинг Шарқ ахлоқи 
отаси сифатида танилган форс мумтоз шоири Саъ-
дий Шерозий ижодига эътибори, муҳаббати ҳужжати 
ҳамдир. 

Экспедиция аъзолари Душанбе шаҳридаги Архео-
логия музейида Бобурнинг яна бир тошбитигини топиб 
ўргандилар. Ундаги матн: 

Дило, маош чунин кун, ки гар билағжад пой, 

Фариштаат бо ду дасти дуо нигаҳ дорад. 

Мазмуни: Эй кўнгил, шундай яшагинки, агар оёғинг 
тойилиб кетса, фаришталаринг дуога очган икки қўли 
билан тутиб қолсинлар. 

Ушбу байтни Заҳириддин Муҳаммад Бобур Ҳофиз 

девонидан танлаб ёзган. Ана шу тошбитикка матн тан-
лови ва “Аруз рисоласи”даги Ҳофиз Шерозийнинг 
юзлаб байтларининг келтирилишидан Бобурнинг Ҳо-
физ шахси ва ижодига нечоғлик муҳаббати борлигини 
сезиш қийин эмас. Ушбу ижодий алоқадорлик Бобур-
нинг қуйидаги фахриясида ҳам юз кўрсатган: 

Ироқу Форс гар етса сенинг 

бу шеъринг, эй Бобур, 

Ани ҳифз этгуси Ҳофиз, 

мусаллам тутқуси Салмон. 

Биз Бобур халқаро экспедициясининг бор-йўғи 
икки кунлик сафар топилдиқларининг учтаси ҳақида-
гина фикрлашдик, бу Зокиржон Машрабов ва Ваҳоб 
Раҳмоновнинг илмий кашфиётларидан бир мисол,  
холос. Бобур тошбитикларининг сони эса олтитадир 
(қаранг: “Заҳириддин Муҳаммад Бобур энциклопедия-
си” (“Шарқ” 2017. Зокиржон Машрабов “Тошбитиклар” 
мақолалари). Бундан шундай хулосага келамиз, Халқа-
ро Бобур экспедициясининг сафарлари Бобуршунос-
лик илми тараққиётига жуда катта ҳисса қўшмоқда. 

Наргис ХУШЕВА, 

Тожикистон Республикаси,  

Шаҳринав туманидаги 

7-ўрта умумтаълим мактаби директори

БОБУР ТОШБИТИКЛАРИ 
КАШШОФЛАРИ

– Э, бу домла, коммунизм келадиган вақт 
бўлди-ку. Минг тўққиз юз саксонинчи йилда, 
партиянинг йигирма олтинчи съезди арафасида 
коммунизм эълон қилинади, пул йўқолади, ҳам-
ма тенг бўлади, деб айтгансиз.

Пиримов шу гапни айта туриб, ёнидаги юпун 
болаларга, яғири чиқиб кетган мактаб девори, 
полсиз зах ва лой ерига, уринган ўз поябзали ва 
директорнинг кўп йиллик ғижим камзулига кўзи 
билан ишора қилади. Кулади, пичинг қилади.

Домла айнан саксонинчи йил коммунизм бў-
лиши башоратини айтгани учун хижолат бўлиш 
ўрнига йигитни уришади. Партия сиёсати билан 
”ўйнашаётганликда” айблаб урмоқчи ҳам бўлади.

Албатта Пиримов кўп китоб ўқигани туфай-
ли ушбу ғоя абсурд эканини яхши биларди. 
Умумғоя га қарши чиқмоқ бефойда эканини ҳам 
биларди. Шу боис директорнинг  пўписасидан 
чўчиб, ҳиринглаб қочади…

Парад уюштирилар, байроқ кўтарилар, бара-
бан чалинар, ҳамду-санолар ўқиларди. Муҳими, 
“порлоқ” келажакка ишонтирилар эди.

Ва, ўйлайманки, айни ўша саксонинчи 
йиллардан бошлаб партиянинг лафзсизлиги, 
ожизлиги кўзга ташлана бошлади. Ҳа, Худосиз 
жамиятнинг нурай бошлаши айни саксонинчи 
йиллардан бошланган экан, энди ўйласам.

Ҳар қандай қудратли империя ҳам, агар адо-
лат, иймон принциплари асосига қурилмас экан, 
кун келиб кунпаякун бўлади. Уни тиклашга қара-
тилган барча хатти-ҳаракатлар фойдасиз бўлиб қо-
лаверади. Чунки афкор омманинг ушбу жамиятни 
тиклашга бўлган қизиқиши сўнади. Кишиларнинг 
онги ўзгаради, уларни эскича бошқариб бўлмай 
қолади, зулм, тажовузкорлик ҳам иш бермайди.

Жамиятга мафкура керак.
Биз мустақилликнинг, истиқлол мафкураси-

ни яратишга мажбурмиз. Бу шундай мафкура 
бўлсинки, одамлар эртанги куни фаровон, нурли 
бўлишига ишонсин. Ўғил-қизнинг олган қатра 
илми эртанинг мустаҳкам пойдеворига қўйган 
бир ғишт эканига, бошқа йўл йўқлигига бутунлай 
иқрор бўлсин.

Масалан, менинг онгимда бир шиор доим 
жаранглайди: “Илм, илм, илм!”

Биз илм олишни қадрлаш босқичига энди 
ўтяпмиз. Жуда секин, жуда қийинчилик, жуда 
кўп ноқисликлар  билан.

Бундан ўттиз йил олдин энг катта ислоҳот 
мактабдан, ўқиш сифатини яхшилашдан бош-
ланганида нима бўларди? Бугунга келиб қандай 
натижаларга эришардик? Тасаввур қилинг, ахир! 
Илмга кўп эътибор қаратилганида салоҳиятли 
олимлар хорижга кетмас эди. Мактабни, айни 
шаҳар мактабларини билимли эркак ўқитувчи-
лар ёппасига ташлаб, тирикчилик ташвишига 
тушиб қолмас эди.

Биз илм нуфузи ва салоҳиятини ўз қўлимиз 
билан йўқотиб юбордик.

Энди унинг ўрни қачон тўлади?
Бундан 14-15 йил бурун “Ёшлар” телека-

налида математика-физика фанлари доктори, 
профессор Фахриддин Бадалов ҳақида кўрса-
тув бўлади. Муаллифи – шоир Эшқобил Шукур. 
Кўрсатувнинг биринчи қисми эфирга кетади. 
Иккинчи қисми тақа-тақ тўхтатилади. Сабаби 
шуки, Бадалов мураккаб математик усулда са-
молётнинг ҳавода қаршиликка учраш фоизини 
маълум миқдорда камайтириш ихтиросини ярат-
гани, бунга Америка илмий маркази қизиқиш 
билдираётганини айтади.

Хориж қизиқяптими, демак, олим ихтироси-
ни сотмоқчи! Хиёнат бу! Йўқотиш керак! Тамом, 
вассалом.

Яна бир форишлик кекса математик, профес-
сор Эгамберди Мустафоев Россияда чиқадиган 
илмий журналда чоп этилган мақоласи учун 20 
минг доллар гонарар олади. Яна Россиядаги 
қайсидир академияга аъзо қилиб, йилига фалон 
минг доллар гонарар бериб туришади.

Энди ўйланг, Бадалов ё Мустафоевга ўзбек 
жамияти, илмий жамоатчилиги эътибор қарат-
ганида, илмий салоҳиятини тан олганида бегона 
одам билан салом-алик қилармиди?  Йўқ!

Энди, мана, шундай нуфузли олимлар қадр 
топяпти. Инновацион ривожланиш вазирлиги 
ташкил этилди. Ўнлаб халқаро ва маҳаллий олий 
ўқув юртлари очилди. Илмий даражаси бор пе-
дагог ва олимлар катта маош билан таъминлан-
япти. Бу – зўр гап-ку ахир!

Энди мактабларимизда ўқиш сифатини оши-
риш учун чин саъй-ҳаракатлар қилмасак бўл-
майди. Бу мақсад йўлида ҳам жиддий қадамлар 
ташланаётганидан хабардор бўлиб турибмиз. 
Мактаб таълимига эътибор эрта-индин албатта 
ўз самарасини беради.

Айни китобхонлик маданиятини ошириш 
борасида кенг кўламли ишлар бошланганига 
беш йилдан ошди. Мазкур масалада Президен-
тимизнинг учта қарори чиқди. Албатта, китоб-
хонликка эътибор берилаётгани бор гап. Ахир, 
кўриб турибмиз. Айни пайтда, мазкур лойиҳа-
ларни астойдил қўллаган ҳолда баъзи мулоҳаза 
ва таклифларни ҳам айтишга жазм этдим.

Китоб чоп этишни тизимлаштириш лозим. 
“Ўзбекистон”, “Ўқитувчи”, “Шарқ”, Ғафур Ғулом 
номидаги нашриётлар кўп нусхали асарлар чоп 
этишга мўлжалланган йирик корхоналар ҳисо-
блангани учун уларни маълум маънода давлат 
тасарруфида ушлашга тўғри келади. Илгаридек 
шунга ўхшаш муқобил шаклда китоб сотиш ме-
ханизмини йўлга қўйиш керак.

“Гулхан”, “Ғунча”, “Тонг юлдузи” каби бола-
лар нашрларини давлат  дотациясига ўтказмаса 
бўлмайди. Ахир илгари миллион нусхадан кам 
бўлмаган ададда чоп этилган ушбу газета ва 
журналлар мактаб ўқувчилари сони ошган сайин 
тобора пасаймоқда.

Бутун дунёда болалар нашрларига имтиёз-
лар берилган-ку.

Бу борада Ўзбекистон Республикаси Прези-
дентининг 2022 йил 27 июндаги “Оммавий ахбо-
рот воситаларини қўллаб-қувватлаш ва журна лис-
тика соҳасини ривожлантириш чора-тадбирлари 
тўғрисида”ги қарори муҳим ўрин тутади. Қарорга 
мувофиқ 2022 йил 1 октябрдан бошлаб болалар 
учун мўлжалланган теле ва радиомаҳсулотлар-
ни ишлаб чиқариш ва эфирга узатиш бўйича 
ҳар йили энг яхши ўттизта лойиҳа учун танлов 
эълон қилинадиган бўлди. 2026 йил 1 январга 
қадар жисмоний шахслар томонидан “Обуна” 
ягона электрон платформаси орқали обуна қи-
линган ижтимоий-сиёсий, маънавий-маърифий, 
адабий-бадиий, ҳуқуқий, илмий-оммабоп даврий 
босма нашрлар ҳамда болалар учун мўлжаллан-
ган даврий босма нашрлар обуна нархининг му-
айян миқдори Давлат бюджети маблағлари ҳисо-
бидан обуначиларнинг банк карталарига бир ой 
муддат ичида қайтарилади.

Модомики, гап китобхонлик ҳақида кетаркан, 
ўз-ўзидан тушунарлики, бадиий асарлар кўзда 
тутилади. Бас, “Ўзбекистон адабиёти ва санъа-
ти”, “Китоб дунёси” газеталари, “Шарқ юлдузи”, 
“Звезда востока”, “Ёшлик”, “Жаҳон адабиёти” 
журналлари ададини ҳам кўтариш керак. Ахир, 
бугунги кун ўқувчиси, адабиётдан дарс берадиган 
ўқитувчилар замонавий  адабиётдан хабардор 
бўлиб туриш учун мазкур газета-журналларни 
етарлича ўқимаётганини қандай тушуниш керак?

Зотан, адабиётга бўлган эътибор миллат 
маънавияти билан чамбарчас боғлиқ.

Президентимиз Шавкат Мирзиёев маънави-
ятга боғлиқ ишларни давлат сиёсати даражасига 
кўтарди. Мазкур соҳаларда бошланган улкан 
ишлар самарадорлиги, натижадорлигини таъ-
минлашда биз ижодкорлар ҳам кўмакчи бўли-
шимиз даркор.

Абдушукур, жўра, мен ушбу мактуб бошида 
Ленинни эслаб, аслида мафкура ҳақида сўзла-
моқчи, сен билган ҳақиқатларни айтаман деб, 
бироз ўтлаб кетдим. Бунинг учун узр.

Лекин янги замон – ёшларникидир. Улар ке-
лажакни маърифатли қўлларда баланд кўтариш-
ларига ишонгинг келади.

Сир эмас, мактабда ленинчи бўлганмиз, та-
биийки, Ленинга, Навоийга, Ибн Синога, Улуғ-
бекка ўхшагимиз келгани ҳам рост. Замон, ша-
роит бизни бошқа манзилларга йўлиқтирди. Сен 
Зармитан олтин конида шахтёрсан, Абдуолим 
солиқчи, Бойтемир – мактаб директори, педагог, 
мен эса… кўриб турибсан, нолимаймиз. Бу кун-
ларга, бу ёшга етмаганлар ҳам бор-ку. Етказга-
нига шукр!

Ие, дарвоқе, жўра, 

Ибн Сино ёшидан ҳам ўтибмиз.

Бизлар… кимларнинг 

ишини қилиб юрибмиз?

Қўявер, ризқимизни теряпмиз.

Собир ЎНАР,

ёзувчи

ИККИ  МАФКУРА  ОДАМЛАРИ
Давоми, бошланиши 1-саҳифада

Нафақат бунёдкорлик, воҳада маъна-
вий-маърифий соҳада амалга оширилаётган 
ишлар ҳам эътиборга молик. Президентимиз-
нинг жорий йил апрель ойидаги Қашқадарёга 
ташрифидан сўнг вилоят маҳаллалари, ма-
даният ва санъат саройлари, театр ва амфи-
театрлар, тантаналар ўтадиган кошоналар, 
спорт майдонларида машҳур театр ҳамда кино 
юлдузлари, эл ардоғидаги шоир, ёзувчилар-
нинг аҳоли билан кенг қамровли очиқ мулоқот-

лари, ижодий  учрашувлари ўтказилганидан 
хабарингиз бор. Шу ишларнинг мантиқий да-
воми сифатида Қашқадарё вилоят ҳокимининг 
2022 йил 19 июлдаги фармойиши билан вило-
ятда 20 июлдан 20 августга қадар “Янги Ўзбе-
кистон – инсон қадри улуғланган юрт” ғоя си 
ассосида тарғибот ойлиги эълон қилинди. Ой-
лик давомида вилоятнинг таниқли ижодкорла-
ри, зиёлилари, олимлари ва ёшлардан, турли 
соҳаларнинг етук мутахассислардан иборат 
тарғиботчилар гуруҳи тузилган йўл харитаси 
асосида аҳоли ҳузурида бўлиб, бугунги ис-
лоҳотлар самараси, ўзгаришларнинг моҳияти 
ҳақида тарғибот ишларини олиб боришади.

– Бир маҳаллар фақат справка беришга 
ярайдиган ёки мавсумий ишлардагина кўча 
оралайдиган  тузилма, бугун  одамларнинг 
қувончу ташвишлари, муаммоларига ечим 
топадиган, дардини, таклифини айтадиган, 
ташаббусларини қўллаб-қувватлайдиган ноёб 
институтга – “ишонч қўрғони”га айланди, 
– дейди вилоят ҳокимининг маънавий-маъ-
рифий ишлар самарадорлигини ошириш, 
давлат тили тўғрисидаги қонун ҳужжатлари-
га риоя этилишини таъминлаш масалалари 

бўйича маслаҳатчиси Зиёда Аминова. –  Бир 
маҳаллар ўтиришга стули, одамларни қабул 
қилишга жойи йўқ идоралар, бугун ўз замо-
навий гузарига, “Нуронийлар чойхонаси”, 
“Маънавият ва маърифат хоналари”, кутуб-
хоналари, маъмурий биносига эга қудратли 
тузилмага айланди. Республикада биринчи-
лардан бўлиб Қарши шаҳри ҳамда Маънавият 
маскани, Шаҳрисабз туманида “Маънавият ва 
маърифат маскани” бинолари фойдаланишга 
топширилди. Айниқса, 2021 йилнинг сентябр 
ойида Шаҳрисабз шаҳрида “Амир Темур дунё 

олимлари ва адиблари нигоҳида” деб номлан-
ган илмий-амалий анжуман ўтказилганини 
алоҳида таъкидлаш жоиз. Унда АҚШ, Фран-
ция, Германия, Россия, Туркия, Миср, Уммон, 
Эрон, Покистон, Озарбойжон каби ўн тўртта 
мамлакатдан йигирмага яқин нуфузли меҳ-
монлар иштирок этди. 

Бундан ташқари, Ўзбекитсон Ёзувчилар 
уюшмаси томонидан ўтказилган ўнлаб маъ-
навий-маърифий тадбирлар, “Маърифат кар-
вонлари”, фестиваллар ҳамда вилоятда яшаб 
ижод қилаётган ёзувчи, шоирларнинг таваллу-
ди саналари муносабати билан  ташкил этила-
ётган ижодий учрашувлар  ҳам воҳада китоб-
хонлик маданияти  тобора юксалаётганидан, 
тарғибот-ташвиқот ишлари ҳар йилгига нисба-
тан кучайганидан далолат. Тадбирлар баҳона 
мамлакатимиз зиёлилари Қарши, Косон, Чи-
роқчи, Қамаши туманларидаги тарихий ўзга-
ришларни ўз кўзлари билан кўриб, аҳолини 
бирдамликка, ижтимоий-сиёсий ҳаётда янада 
фаолроқ бўлишга даъват этдилар. Шаҳриса-
биз,  Муборак, Касби, Китоб, Нишон туманла-
рида ҳам қамровли ишлар амалга оширилга-
ни эътироф этилди. “Қадринг баланд бўлсин, 

она тилим!" республика танловида “Давлат 
тили устуворлиги таъминланган энг намуна-
ли ҳудуд" йўналиши бўйича Китоб тумани ҳо-
кимлиги 3-ўринни, Республика Маънавият ва 
маърифат марказида ўтказилган “Энг намуна-
ли туман” кўрик-танловида Шаҳрисабз тумани 
3-ўринни эгаллагани ҳам эътирофга арзигулик 
муваффақиятларимиздан.

Шунингдек, Республика миқёсида ўтказил-
ган “Ёшлар овози” танловида яккабоғлик Озод 
Муродов, косонлик Хўжаназар Жуманазаров 
опера йўналишида, деҳқонободлик Жамшид 
Шоқулов, Оғабек Улашов бахшичилик йўна-
лишида,  ғузорлик Орзубек Баратов стол тен-
ниси мусобақаларида ғолиблар сафидан ўрин 
олишди. Косон тумани “Пахтазор” маҳалласи 
ёшларининг жамоаси “Беш ташаббус” доира-
сида маҳаллалар жамоалари ўртасида бўлиб 
ўтган “Заковат” турнирида республикада би-
ринчи ўринни қўлга киритди. Хуллас, бугунги 
ёшлар буюк алломалар, уламолар, насафий-
лар, кешийлар, касбавийлар ва паздавийлар, 
косонийларга бешик бўлган, Амир Темурни 
улғайтирган, Қаҳрамон шоир Абдулла Ори-
повга илҳом берган бу диёрга ва унинг меҳнат-
севар халқига муносиб фарзанд бўлишга ло-
йиқ.

Бир сўз билан айтганда, Президентимиз-
нинг воҳани янада ривожлантириш, халқи-
мизни рози қилишга қаратилган саъй-ҳара-
катлари, ўртага ташлаган ғоя ва ташаббуслари 
адабиётга ошно, санъатга ташна қашқадарё-
ликларга чексиз илҳом ва завқ бағишламоқда. 
Қайта кўз очаётган булоқларни кўриб, беихти-
ёр меҳру ардоғимда, оламларга зиё сочган, 
сочи – қашқа дарё онамсан, Ватан, дегингиз 
келади. Шу озод ва обод Ватан фарзанди 
эканлигингиздан фахрланасиз.

Ғулом АБДИЕВ,

Ўзбекистон Ёзувчилар уюшмаси 

Қашқадарё вилояти бўлими 

раҳбари

Давоми, бошланиши 1-саҳифада

ҲАР КУН ЧИРОЙ ҲАР КУН ЧИРОЙ 
ОЧГАН ВАТАНОЧГАН ВАТАН

Ўзбекистон Ёзувчилар уюшмаси раиси, Халқ 
 шоири Сирожиддин Саййид Сербия Ёзувчилар Ас-
социацияси халқаро бўлими бошлиғи, Серб адабиёти 
музейи директори Виктор Лазични қабул қилди.

Учрашувда иккала томон ўртасида ҳамкор-
лик меморандуми тузиш бўйича келишиб олинди. 
Ижодий ҳамкорлик борасидаги таклифлар ўртага 
ташланди. Виктор Лазич ўзаро ижодий мулоқотлар-
ни йўлга қўйиш, ўзбек ва серб ижодкорлари антоло-
гиясини яратиш таклифини билдирар экан, уюшма 
раисини Сербия Ёзувчилар Ассоциациясига таклиф 
қилди.

 “Шарқ юлдузи” ва “Звезда Востока”, “Жаҳон 
адабиёти”, “Ёшлик” журналлари ходимлари, уюш-
манинг халқаро алоқалар ва бадиий таржима бўли-
ми вакиллари билан учрашув ўтказилди. Ўзбекистон 
Ёзувчилар уюшмаси тарихи музейида бўлган меҳмон 
ўзбек адибларининг ҳаёти ва ижоди, ноёб адабиёт-
лар, экспонатлар билан танишди ва таассуротлари 
билан ўртоқлашди.

* * *
Ўзбекистон Ёзувчилар уюшмаси Тошкент вилояти 

бўлими кутубхонасида Республика Маънавият ва маъ-
рифат маркази Тошкент вилояти бўлими ташаббуси 

билан “Китоб – маънавият сарчашмаси” мавзусида 
тадбир ўтказилди. Анжуманда Ўзбекистонда хизмат 
кўрсатган ёшлар мураббийси, таниқли публицист 
Раҳматилла Шералиевнинг «Меҳр манзиллари», ис-

теъдодли шоир Зоҳиджон Оловнинг «Дўстни ҳам 
борида қадрланг», ёш қаламкаш Муниса Дилму-
родованинг «Тинчлик барҳаёт бўлсин!» номли ки-
тоблари ўқувчилар ҳукмига ҳавола этилди. 

Ўзбекистон халқ шоири Маҳмуд Тоир, Ўзбекис-
тонда хизмат кўрсатган маданият ходими Сувон 
Мели, ЎзМУ доценти Тўлқин Эшбек, филология 
фанлари номзоди Абдураҳмон Пиримқулов ва 
бошқалар янги китоблар ҳақида ўз фикр-мулоҳа-
заларини баён этдилар. Анжуман доирасида «Сао-
дат» журнали бош муҳаррири, таниқли шоира Му-
наввара Усмонова билан «Нурли қадам» адабий 
тўгараги аъзоларининг учрашуви бўлиб ўтди. 

* * *
Ўзбекистон Ёзувчилар уюшмаси ҳамда Респуб-

лика Болалар кутубхонаси ҳамкорлигида Бўстонлиқ 
туманидаги “Баркамол” болалар спорт ва дам олиш 
оромгоҳида “Китоб ва китобхонлик” лойиҳаси доира-
сида тадбир ўтказилди. Унда “Зулфияхоним қизла-
ри” клуби аъзолари, кутубхона ходимлари иштирок 
этди. Сўлим оромгоҳ қўйнида дам олаётган ўқувчилар 
шеър лар тинглашди, ўқиётган бадиий асарлари ҳақи-
да сўзлаб беришди.

Учрашув якунида “Тинчлик менинг тасаввуримда” 
мавзуида расм чизиш мусобақаси ўтказилиб, ғолиб-
ларга бадиий китоблар совға қилинди.

* * *
Вазирлар Маҳкамаси қарорига асосан Ўзбекис-

тон халқ шоири Тўра Сулаймон яшаб ижод этган 
Сирдарё вилояти Мирзаобод тумани Турғун Аҳме-
дов маҳалла фуқаролар йиғини Бахмал кўчасидаги 
7-уй атоқли шоирнинг уй музейига айлантирилди. 
2022 йил охирига қадар уй-музей фойдаланишга 
топширилади.

ЁЗУВЧИЛАР УЮШМАСИ ХАБАРЛАРИ

Соҳибқирон Амир Темур тошбитиги.

Мизо Бобурнинг машҳур тошбитиги.

Ҳисор қалъаси.



НАЗМ, НАСР 32022-yil 22-iyul / № 25 (4684)2022-yil 22-iyul / № 25 (4684)O‘ZBEKISTON ADABIYOTI VA SAN’ATI

Абдумажид АЗИМ ¨ÍÈÁ ¨ÍÈÁ ¤¤×ÃÀÍ ÁÈÐ ×À×ÃÀÍ ÁÈÐ ×À££ÌÎÌÎ££££À ÓÌÐ À ÓÌÐ ¤¤ÕØÀÐÕØÀÐ

Ўша куни эсимда шундай қолган.
У икки карра қўшним эди: тўрт қават-

ли уйимизнинг иккинчи йўлагида ҳам, да-
ла-ҳовлимизда ҳам. Шунга қарамай, тез-тез 
кўришолмас, суҳбат қуролмас эдик. Тўғри-
си, мен буни жуда истардим. Назаримда, 
шундай гурунгларга унда ҳам хоҳиш борга 
ўхшарди. Умуман, у ажиб гурунглар учун, 
одамлар кайфиятини кўтариб юришу дард-
ларига дардкаш, ҳамиша баҳор бўлиб туғил-
гандай кўринар эди. Ёши етмишдан ошган 
эса-да, навқирон йигитлардай, соғлом ва 
бақувватдай, чарчамайдигандай таассурот 
қолдирар, сира тиниб-тинчимасди. Унга ҳа-
васим келарди: “Шунчалик кўп ишга қандай 
улгурар экан? Қойил!..”

Рости, гоҳида шифохонада қисқа муд-
датли даволанганини, кўп ўтмасдан, му-
олажаларни чала қолдириб, шошилинч 
сафарга жўнаганини эшитиб қолардим. Ёз 
ойларида, онда-сонда дала-ҳовлида учра-
шардик. У якшанба кунлари аёли билан ке-
лар, қўшнилар билан ҳол-аҳвол сўрашгач, 
ўз боғини парвариш қилишга киришарди. 
Баъзан шунга ҳам улгуролмас эди. Унинг 
келганидан хабар топган шахмат шайдо-
лари дарҳол ўзаро сим қоқишиб, бирор-
таларининг, кўпроқ Насриддиннинг уйида 
тўпланишиб, фикрлар олишувига шўнғиб 
кетишарди. “Олишув” тонгга қадар давом 
этар, улар ҳеч нима бўлмаган каби эрталаб 
ишга отланишар эди.

Бир куни шомга яқин шаҳарга қайтишга 
шайланаётган қўшнимга ачиниб:

– Насриддин, бундай тузукроқ, бема-
лолроқ дам олсангиз-чи, – деб маслаҳат 
бергандай бўлдим.

– Эртага муҳим тадбиримиз бор, ака, 
тайёргарлик кўриш зарур, – деб у ночор 
кулимсиради.

Тадбирлар, ҳар хил сафарлар, тўй-маъ-
ракаларда узлуксиз иштирок этишини 

яхши биламан. Буларнинг ҳаммасига ул-
гуриш осон эмаслигини ҳам ҳис этаман. 
Аммо вужудга, руҳиятга гоҳ-гоҳ ҳордиқ 
бериш, куч тўплаш ҳам зарур-да. Шуни 
ўйлаб:

– Тайёргарликни шу ерда бажарса бўл-
майдими? – дедим. – Машина бор, уни 
ўзингиз ҳайдайсиз... Тоза ҳавода ухлаб, 
мириқиб дам олгандан кейин, эрталаб шу 
ёқдан ишга бориш қулай эмасми? 

– Ҳа, шундай қилса ҳам бўлади. Ўй-
лаб кўриш керак... – дедию у йўлда сарф 
бўладиган вақтига қизғандими, ишлар 
кўламининг масъулияти тош босдими, ҳар 
қалай, саҳар чоғида омонат “дарвозача”си-
да қулф кўрдим. Бугина эмас, ҳатто, таъ-
тил кунлари ҳам жонсарак қўшним билан 
узоқроқ гурунглашиш имконияти топилмас 
эди...

Саратоннинг иссиқ оқшомларидан 
бирида, одатдагидай, шаҳар-уйимизга 
сим қоқиб, невараларимдан ҳол сўрагач, 
маҳалладошлар билан қизиқдим. 

– Насриддин ака реаниматсиядан 
чиқибдилар, – деди келиним маҳалладаги 
вазият ҳақида гапириб.

– Реаниматсиядан? – тонг қотдим. 
Ишонгим келмади. – У ерда нима қилар-
кан?

– Билмасам...
Шартта қўшнимнинг қўл телефони 

рақамларини тердим. Ўзининг хаста эмас, 
дадил, соғломдай, самимий овози келди:

– Лаббай.
Саломлашиб, ҳол-аҳвол сўрашгач:
– Тинчликми? Жонлантириш бўлимида 

нима қилиб юрибсиз? – дедиму ҳазиллаш-
гим келди. – Мабодо адашиб олиб бориш-
мабдими?

– Балки... – унинг кулгани эшитилди. 
Кулгисида ғубор йўқ эди. – Бир оз шамол-
лабман.

– Ёзда шамоллаш ёқимсизроқ бўлади. 
Хай, ҳозир аҳвол қандай?

– Ёмон эмас. Даволанишни давом эт-
тириш зарур, шекилли.

– Ҳа, албатта, охирига етказинг, Нас-
рид дин. У ердан чиққач, таътил олиб, шу 
ёққа, боғингизга келинг, Тўйчивойга қимиз 
айтиб қўяман.

– Ҳа-я, қимиз... – Насриддиннинг ово-
зида интиқлик сездим, бирор дарднинг 
асоратини туймадим. Эҳтимол, ўзини шун-
дай тутишга урингандир. – Яхши эслатдин-
гиз...

Кўнглим хотиржам тортди. Кечки сайр 
чоғи, негадир, у кўз ўнгимда жонлана-
верди. Чорак асрдан кўпроқ вақтдан буён 
қўшнимиз-а, жонланмасинми? Яхши қўш-
ни. Яхши Одам! Бирор кимсанинг дилини 
оғритганини, бировга қаттиқ гапирганини 
кўрган, эшитган эмасман. Аксинча, ҳар 
қандай вазиятда ўзини намоён қила билар, 
кўнгилларга йўл очар, ҳеч кимдан ёрдами-
ни аямасди. Насриддиннинг бундай дил-
кашлиги, одамохунлиги ҳаммамизга хуш 
ёқарди... 

Бир неча йил аввал дала-ҳовли – шир-
катимизда етакчилик бобида тангроқ вази-
ят юзага келди. Албатта, катта-кичик ҳар 
қандай жамоа тадбирли ва одил бошқарув-
чига эҳтиёж сезади. Ҳатто, оила бошлиғи 
нўноқ бўлса, оила пароканда бўлиши яхши 
маълум.

Ўшанда қатор номзодларни ўзаро 
муҳокамадан ўтказдик. Муносиблари бу 
ишни ўз елкасига олишни истамас, вақти 
йўқлигини рўкач қиларди. Шунда унга – 
Носир Муҳаммадга кўнглимдан кечган 
фикр ни айтдим:

ЭССЕ

– Ўзингиз-чи? Сизнинг номзодингизни 
таклиф этсам-чи?

У ҳазиллашаяпсизми, дегандай, менга 
кулимсираб қаради. Унинг нигоҳини ўзим-
ча шундай тушундим: “Ўйлаб гапиряпсиз-
ми?” ёки “Ўзимнинг ташвишларим камми?”

Ҳа, унинг ташвишлари ҳисобсиз. У 
– Республика Байналминал маркази раҳ-
бари. Кўпмиллатли юртимиз учун жуда 
масъулиятли, ғоят кенг кўламли вазифа! 
Олдин шунақа идора бор-йўқлиги у қадар 
билинмас, диққатни ҳам тортмас эди. У 
раҳбар бўлиб ўтгач, учрашувлар, фикр 

олишуву тантаналар, жо-
зибали кечалар, ажойиб 
дастурлар ойнаи жаҳонни 
безаб турарди. Баъзи тадбирларда ка-
мина ҳам, бошқа қўшнилару ҳамкасблар 
ҳам мамнуният билан иштирок этганмиз, 
завқ-шавққа тўлганмиз. У ҳамма миллат 
вакиллари билан ака-укадай, ота-ўғилдай 
чиқишиб кетаверар, миллату юртдош тан-
ламас эди.

– Жуда ўрнига тушган-да, – деб қўяр-
дик қўшнилар билан ўзаро гурунгларда.

Дала-ҳовлимиз ¬– ширкатимиз раҳ-
барлигини Насриддин ўз бўйнига олса, зўр 
бўларди-я, деган ўй хаёлимдан яна ўтди. 
Бироқ унинг фикри...

– Бу ерни гуллатиб, ажойиб масканга 
айлантирса бўлади, – деди у.

– Шундай қилиш керак, – дедим мен 
қувониб. – Йўқ деманг, ҳаммамиз бирга 
ҳаракат қиламиз.

– Йўқ, ҳозир эмас, ака, нафақага чиқ-
сак, кейин ўйлаб кўрамиз.

– Э, – деб юбордим. Муҳокама давом 
этди...

Буларгина эмас, Носир Муҳаммад – 
шоир, носир, публицист, адабиётшунос 
олим, дунёнинг юрак уришини сергаклик 
ила кузатиб борувчи сиёсатчи, билимдон 
тарихчи... Булар хусусида унинг матбуотда 
тез-тез чиқиб турадиган мақолаларию хил-
ма-хил китобларини ўқиб улгурмас эдик...

Тунда ҳам шулар ҳақида, унинг ўзига 
хос ажойиб, камдан-кам учрайдиган шах-
си ҳақида ўйлаб, тузукроқ ухлай олмадим. 
Тонгда... телефон жиринглади, карахтроқ 
эдим, туш кўряпман, деб ўйладим. Яна ўша 
садо. Олсам, ўғлимнинг овози:

– Дада, эшитдингизми, Насриддин 
ака...

– Нима қилибди? – ногоҳ сергаклан-
дим.

– Соат ўн бирда бу ёққа олиб келишар-
кан... Келасизми?..

– Нима?.. Кеча кечқурун гаплашув-
дим... Соғиди...

– Кечаси мазалари қочиб, яна жонлан-
тириш бўлимига олиб борибдилар. Лекин...

Сира ишонгим келмади. Йўлда ҳам у 
ҳақида ўйлаб бордим: “Шу замонда ҳам 
шамоллашдан ўлармикан одам? Ўзига 
бепарво бўлиб юрганмикан? Иши кўплиги 
толиқтирганми?” 

Саволларимга жавоб тополмай, уйи-
миз ҳовлисига яқинлашдим. Ҳаммаёқ ма-
шинаю одамларга тўлиб кетибди. Атрофда 
унинг ҳурмати анча баланд эди, дўстлари, 
мухлислари кўп эди... Ишхонаси ҳам кўчиб 
келганга ўхшайди... Э, воҳ...

Ҳаво ниҳоятда иссиқ, таъзияга келган-
ларнинг сон-саноғи йўқ, бирор кишига тур-
тиниб кетишдан чўчидим – карахт бўлиб 
қолганим панд бериши ҳеч гап эмас. Ҳар 
қалай, таъзиядор қатор автобуслардан би-
рида Минорга қай тарзда етиб борганим-
ни эслаёлмайман. Эҳ-ҳе, у ерда одамлар 
сафи янаям тиғизлашибди. 

– О, қадринг шунчалар баландмиди, 
кўпларнинг меҳрию эъзозига эришган, 
азиз қўшнигинам! – деган шивир лабим-
дан учди. – Афсуски, сен каби ўз ишига, 
қўни-қўшни-ю дўстларига содиқ, юрт фа-
равонлиги йўлида сира тиниб-тинчимас, 
ўз ҳаловатдан кечувчи, фидойи кишилар 
унчалик ҳам кўп эмас. Агар ҳаммамиз сен-
чалик ишчану сергак, меҳрли ва одамохун 
бўлганимизда юртимиз янада илгарилаб 
кетармиди...

Кўнглимдан кечганларни тасдиқлаган 
каби бир неча таниқли кишилару ижод-
корлар ҳам сўнгги манзилга кузатила-
ётган Носир Муҳаммад ҳақида куйиниб 
гапирдилар. Муфтий ҳазратлари жаноза 
намозини ўқидилар. Ул зотга эргашган 
ҳаммамиз:

– Охиратинг обод бўлсин, номаи аъ-
молингни фаришталар ўнг ёқдан берсин! 
– деб дуо қилдик. 

Бир оз нарироқдан сокин оқаётган ти-
ниқ Бўзсув анҳори, наздимда бизга жўр 
бўлгандай туюлди... 

Муҳаммад САЛОМ

        ЎЗБЕКЛАРИМ

Қарлиқдирсан, ўғуздирсан ёхуд дўрман,
оға-ини, бир отанинг боласисан.
Олам кўрар ўчоғингда ёнса гулхан,
туркийдирсан, Осиёнинг боласисан. 

Тарихларда боболаринг келди ғолиб,
от чопдилар Оймакондан Эдил сари.
Европани танг этдилар, урҳо солиб,
Ай ёронлар, гапирайин қайси бирин!

Томирингда  Жалолиддин, Темур қони,
аждодларинг Ҳазар, Бойкўл сувин ичган.  
Майли, бўлсин Мирзо Бобур ё Шайбоний,
иккиси ҳам миллат учун жондан кечган.

Манғит, қипчоқ, қўнғиротим, айла кенглик,
тингла бир зум соқов ўтмиш сукутини.
Тўқсон икки бовли ўзбек, айла тенглик –
тумор қилиб тақ Фароғий ўгитини. 

Зинҳор дема, ўтган бари ўтди- кетди,
сен миллатинг эртасини кўр, бугунда.
Учта хонлик  ўзбекман, деб нима ютди,
адо бўлди ё ҳижратда ё сургунда...

Залолату иллатларга  ботганингда,
ўғил бўлиб, жигар-бағрим ўртанмасми?
Усмонлару,Чўлпонларни отганингда,
осмонларим қоп-қорайиб тутамасми?

Бухороми, Фарғонами ёхуд Сурхон,
гапиради  биров боғдан, биров тоғдан.  
Бўлинмасдир  боболардан қолган макон,
боримиз ҳам, йўғимиз ҳам шу тупроқда.

Ўжар феълинг панд берди-ку неча даъфа,
қувонч-ғамда бирга кулиб, йиғла, ўзбек. 
Бўлинма  бас,  кўча-кўча, даҳа-даҳа,
бир тан бўлиб бир заминда ухла, ўзбек.

Йўқдир бирор ичкуярим сендан бўлак,
сени  кўрдим, кўзим очиб бу жаҳонда. 
Гуллаб-яшна , шу тупроқда ёзиб палак,
мен ер бўлай, элим, майли, бўл осмонда!

              УЯТ

Отам ҳузурида жим турар эдим,
Журъат этолмасдим бир гап қотишга.
Бундан ҳам баттарроқ уялар эдим
Кундузи ялпайиб, ухлаб ётишга.

Энди у кунларнинг қайтмоғи душвор,
Отам аллақачон ўтган оламдан.
Ҳозир ҳам уйқумда ётаман ҳушёр,
Энди уяламан чунки боламдан.

     ТОШ  ОДАМ

Олам чўккан зулмат қаърига,
бошим ботар тошдай болишга.
Тош қўйвормас мени бағридан,
уринсамда шахт қўзғалишга.

Нима дейман, совуқ бу тошга,
ёлворишим унга қилмас кор.
Тоқат қилиб не тушса бошга,
Ҳақ ҳукмига турарман тайёр.  

Тўшагим тош, ёпинчиғим тош,
зулумотда саргардон шуур.
Қутулмоққа сира йўқ бардош,
бир фалокат бўлмоқда зуҳур. 

Оёқ-қўллар боради  совиб,
туманларда юраман карахт.
Кечагина юрганлар севиб,
тош отмоқда этганча мазах.

Улар отган бу тошлар гўё,
юзларимни силайди гулдай.
Тошлар сизда гуноҳ йўқ асло,
кеча ўзим тош эдим йўлда!

Оғири йўқ керакли тошни, –
дея кимдир менга сўз қотмиш.
Кўзлаганча беайб бошни,
нокас мени у томон отмиш! 

Қаранг, мана, айландим  тошга,
тош косада оби ёвғоним. 
Раҳм этмай  кўзимда ёшга,
дўнаётир тошга жаҳоним. 

Тош қотади бўғзимда тилим,
ўтмишимга тутарман мотам. 
Одамлардан қолди, эҳ, кўнглим,
энди тошман, эмасман одам!  

      ЁЛҒИЗ БЎРИ

Бўлса ҳамки зим-зиё гирдинг,
Олға қараб юрганинг яхши.

Сиғмаса ҳам  ичингга дардинг,
Сабр қилиб турганинг яхши.

Қўй бўлгандан далада ёлғиз,
Ёлғиз бўри бўлганинг яхши.

Нокасларга чўкканингдан тиз,
Тик турганча ўлганинг яхши.

      ЁЗ ТУНЛАРИ

Саратоннинг илиқ кечаси,
ой тикади осмонда қўтон.
Чигирткалар янгроқ ялласи,
еру кўкка солади сурон.

Тун қўйнига бораркан аста,
оғир-оғир ҳансирайди Ер.
Қоп-қорайиб олис-олисда,
ўй суради ўркач-ўркач қир.

Ёдга тушар болалик такрор
орзуларда кўз очган маъво.
Лойқаланиб  пишқирган анҳор,
қўл узатсам, етгудай само.

Куни бўйи толиққан, ташна,
нафасини ростлайди осмон.
То тонггача қувониб яшнаб,
шўх елларни кутади райҳон.

Уфқларга туташган даштга,
тўкилади оппоқ юлдузлар.
Ой нурида тўқийди кашта,
Қумқўрғонда заркокил қизлар.

Қуршар мени сеҳрли баёт,
унутаман ўзимни тамом.
Афсонага ўхшаш бу ҳаёт,
оғушида тунаб бир оқшом. 

Фазоларда жимирлаб турган, 
юлдузларни имлайман пастга.
Ёз кечаси, қисқа бир тутам,
кўзларимни юмаман аста...

      БОЛАЛИК

Кўзимни юмдимми, бас,
кўраман қизиқ тушлар.
Қўзичоқ-ла  басма-бас,
югураман ирғишлаб.

Келди жавзо – ёз, мана,
ўт ташийман даладан.
Анҳорда  сув бўтана,
чиллада – жазирама...

Юр, дейди чўмиламиз,
жўраларим шумтака. 
Ялинар икки укам:
“биз ҳам борайлик, ака”.

Укаларим ўр,  қайсар, 
майли , дейман ноилож.
Маз-за, ака-укалар
сувда отамиз қулоч.

Эсдан чиқади мол-ҳол,
қозиқда қўзи, улоқ.
Болалик ҳардам хаёл,
отар тинмай шаталоқ.

Болалик ўйинқароқ,–
чарчаш, ҳориш қаёқда!
Лойқа сувни сиздириб,
сипқарамиз қалпоқда.

Телевизор. Кечқурун,
Артекда пионерлар.
Бахтли болалик ҳақда,
айтади қувноқ шеърлар.

Овқатни еб бўлмасдан
уйқуга тортар тўшак.
Тонгда қуёш кулмасдан
йиғамиз даштда хашак.

Гўё биз катта киши,
зўр ишларга чоғланган.
рўзғорнинг бор ташвиши, 
елкамизга юкланган...

Юмар-юммас кўзимни,
қизиқ тушлар кўраман.
Бир кўрай деб ўзимни,
болаликка бораман. 

Умр – сув, оқиб кетмиш,
мен ҳайрон, лол қирғоқда.
Ҳамон оила, рўзғор, иш
ортимдан югурмоқда. 

        АЁ КЎНГЛИМ

Бобом Абдуазим карвон мусофир 
юртларга кетишда  йўлда қароқчи-талон-
чилар  қўлига тушиб, туғишган укаси, бор 
мол-дунёсидан мосуво, кафангадо бўлиб,  

шундай деб нола қилган экан.

Сурхонюртда туя каби чўкди тоғлар,
Қаҳратонда баста-баста  қоринг қани?
Қани  гулга кўмилган ул чаман боғлар, 
Юрагингда сўнмас оташ, қўринг қани?

Ёниб ўчган бир чақмоққа умр ўхшар,
Дову дастак, эчки-улоқ, коринг қани? 
Кимсасиз бу биёбонда жонинг қақшар,
Зулфи гажак, оҳу нигоҳ ёринг қани?

Жонингни ҳам берар эдинг ёру дўстга,
Алп оғанглар, суячиқлар – зўринг қани? 
Дуч келдинг-ку қароқчига катта йўлда,
Кўчаларда зор қақшаган зоринг қани?

Яхлаяпсан  шудринг каби қавсдаги,
Вулқондайин кўксингдаги  қўринг қани?
Биродаринг, бир ялакат мағиздаги,–
Болаликнинг хотираси – Чоринг қани? 

Кетди даврон, кетди карвон узоқларга,
Карвонидан адашган ул норинг қани? 
Толе излаб, тушдинг қафас, тузоқларга,
Қўлингдаги садоқатли соринг қани? 

Қувғиндасан, ҳаловатли бир кунинг йўқ,
Ўзинг қани, рўзинг қани, ғоринг қани? 
Аё кўнгил, дарду ғамлар бўлсин қутлуғ,
Бахт оҳанги жаранглаган торинг қани?

Бир маҳаллар  эдинг Жамшид ёки Ҳотам,
Тахтинг қани, мартабаю оринг қани?
Ўлмай туриб ўз-ўзингга тутгин мотам,
Молинг қани, жонинг қани, боринг қани?

       ҲАСАН ВА ҲУСАН

Томир-томиримнинг қаъри-қаъридан,
Журъатли бир туйғу инади қонга.
Бир ота-онанинг иссиқ бағрида,
Дунёга келганмиз битта маконда. 

Еру сув, отиз ва яйловлар туташ,
Туташдир албатта, осмонимиз ҳам. 
Кўзу қош, фикрлаш, ўйловлар уйқаш,
Уйқашдир орзу ва армонимиз ҳам. 

Шимолдан адашиб келса бир аёз,
Ўйлайман Кегейли далаларини.
Соғиниб қоламан кўрмасам бироз,
Нукусдек саришта қаълаларини.

Қисқаси, ўзбек ҳам, қорақалпоқ ҳам,
Туркий шажарада ёнма-ён шохдир.
Тўнғичи Ҳасанбой агар мен бўлсам,
Ҳусани шубҳасиз, қорақалпоқдир.

                 * * *
Энди мени сира қўймас тек, 
Дардларингга бериб қўйдим қўл. 
Узоқларга олиб кетай деб 
Оёғимга ётиб олар йўл. 

Олиб кетмоқ мени бу ғамдан, 
Кўриндими йўлларга осон. 
Энди юрмоғим йўқ одамдай, 
Чиқиб олган бошимга осон. 

                 * * *
Шамол ўтар оёғи яланг, 
Дарахтларнинг тебранар учи. 

Хазонларга қўшилди, ана, 
Энг охирги япроқ ҳам учиб. 

Бирдан шамол бош олиб кетди, 
Боғлари йўқ ёқларга қараб. 
Дарахтларнинг учини энди 
Тебратиб қўяди қарғалар.  

                 * * * 
Эрк берсам, 
Кўришсак... 
Ва боғлар солланса турфа ранг. 
Сўрмасанг дардимни, 
Бўлишсак, 
Йиғласам... Хаёлга 
Йиғласанг... 

Майли шу хаёлга кўнсам-у, 
Кўзингни кўзимга кўмсам-у, 
Очмасам, кўзимни юмсаму 
Йиғласам... 

Не замон чеккайман фироғинг, 
Яқининг ёмонми, йироғинг... 
Кел, десам, кўзимнинг қароғи, 
Йиғласанг... 

Ғунчалар  оғзи ланг очилгай, 
Булбулнинг тиллари ечилгай, 
Бу боғлар бир савдо кечиргай, 
Йиғласак... 
Йиғласак...

                 * * *
Биров ёзган шеъримни мақтар, 
Биров нуқсон топар ишимдан. 
Кўксимни ёр, боримни ағдар, 
Эй дўст, биров ўлди ичимда. 

Руҳимни кўчирдим кўкларга, 
Бедиллар ҳолимга кулади. 
Мен кўксимни тутсам ўқларга, 
Ичимда бир каъба қулади. 

Юрагимни синдирди, отди, 
Дунё ўз ишини бажарди. 
Асролмадим уни, йўқотдим, 
Ичимда бир шоир яшарди. 

                 * * *
Бизни ёр рашк ила ўлдирмас дедим, 
Бу шакл ағёрни кулдирмас дедим. 
Маст эди аксини кўргач ойнада, 
Бир дедим ул, бири ўлдирмас дедим. 

Холи ҳажрида эгилдим “нун” каби, 
Нуқта бирла бизни тўлдирмас дедим. 

Титрагайдир исмидин дир-дир бу жон, 
Ерни боссам, зора билдирмас дедим. 

Гоҳи кўйида, шамолдек ўйнатар, 
Бизни бошқа йўлда елдирмас дедим. 

Бўлмадим кўнгилни ёрдин бир замон, 
Бу жаҳонда Дилни бўлдирмас дедим. 

                 * * *

Келиб гулюз чамандан гул узарди, 
Юзига термулиб кўзим қизарди. 

Кўзи оинаму эрди, ажабким, 
Анга боққан киши ўзни тузарди. 

Кўзимни юммадим, йиғлаб узун тун, 
Кўзимнинг ёшида ул ой сузарди. 

Дегайлар: «Ёрни деб обод эмассан», 
Дедим: «Ҳар «Дил» деганда дил бузарди». 

                 * * *

Кўзинг ҳажрида кўз намдир, 
Кўзинг бахтим, кўзинг ғамдир. 

Ўшал боққан балолардан 
Манга боққан даминг дамдир. 

Билолмам ҳеч хаёлингни, 
Мудом мижгонларинг жамдир. 

Нечун кўздан йироқдирсан, 
Яна жондан яқин ҳамдир. 

Дилором ром, кўзинг илҳом, 
Ҳаётим шом, юзинг шамдир. 

                 * * *
Сен сўзу, тил мен. 
Сен кўзу, нил мен, 
Сен изу, бил, мен – 
Тупроғу  гилмен. 

Мен тану, жон сен, 
Ё тану жон – сен, 
Кел, тани, жон, сен – 
Бир сену, чил мен. 

Сен Бор-у, мен йўқ, 
Йўқ, сенга тенг йўқ, 
Бас, дема сен “Йўқ!” 
Ишқи жамил мен: 

Кўз мен-у, ёш–ёр, 
Кўзима тош ёр, 
Эй дили тош ёр,  
Боқ, мана, Дил – мен.

Дилором ЭРГАШЕВА

Устод Ҳасан Балабоний – Наво-
ийнинг замондоши, созанда. У ўз дав-
рида, Ҳирот маданий муҳитида номдор 
созандалардан бири бўлган.  У ҳақида 
маълумотлар тарихий манбаларда учрай-
ди. Адиб Зайниддин Восифий “Бадоеъ 
ул-воқеа” асарида Уста Ҳасан Балабоний 
номини Мири Калоннинг Алишер Навоий 
шарафига Пурза боғида ташкил қилган 
адабий мажлисда устоз Ҳасан Ноий, устоз 
Қулмуҳаммад Удий каби 18 нафар уста 
санъаткорлар қаторида тилга олган. Устод 
Балабоний билан боғлиқ маълумотда Те-
мурийлар Уйғониш даври, хусусан, Навоий 
бошчилигидаги Ҳирот маданий муҳитида 
мусиқа санъатининг ривож топганидан ха-
бар берилади.  

Абу Али Шаббўйи Марвазий 
(туғил ган йили ва вафоти номаълум, 
унинг Марвазий лақаби эса марвлик эка-
нидан далолат беради) – Навоий “Насо-
йим ул-муҳаббат” тазкирасида “Абу Али 
Шаббуйи Марвазий” сарлавҳаси билан 
алоҳида фиқрада тилга олган 770 нафар 
шайхлардан бири, муҳаддис, донишманд 
олим. Навоийнинг тазкирада ёзишича, 
унинг асл исми  Муҳаммад бин Муҳаммад 
бин Умар Шаббуйи бўлиб, Марв ноҳияси-
нинг беназир кишиси бўлган. Халқ орасида 
унинг пир Шаббуйи номи билан ҳам тилга 
олингани ёки “Аюхаш-шайх” деб мурожаат 
қилинганини айтган. Пир Шаббуйи Имом 
Бухорийнинг “Саҳиҳи Бухорий” ҳадислар 
тўпламини ёддан билган. Навоий фиқрада 
Абу Али Шаббуйи Марвазий билан боғлиқ 
маълумотларни очиқлашда Шайх Абулаб-
бос Сайёрий, Шайх Абу Саид Абулхайр, 
устод Абу Али Даққоқларнинг номини ҳам 
зикр қилган. Навоий яна китобда фикрла-

рига тамсил қилиб пир Шаб буйининг “Ху-
дованд таолоға ҳеч йўл ниёздин яқинроқ 
йўқдур”,  “Агар чора тошқа тушса, ондин 
чашмалиғ сув очар”, “Ҳар кимки, ошиқ 
эрмас онга бўлмагин қарин (яқин)”, деган 
ҳикматларини келтирган.

Хайробод – Астробод вилоятига 
қарашли обод қишлоқ. Амир Алишер 
Навоийнинг хусусий мулкларидан бири. 
Бадиуззамон Мирзо сафарларидан би-
рида шу қишлоққа кириб ўтади. Қараса, 
жуда обод маскан, қишлоқ одамларининг 
феъл-атвори ҳам унга маъқул келади 
ва шу қишлоқни сотиб олмоқчи бўлади. 
Бадиуззамон Мирзо ташкил қилган маж-
лисда бу ҳақдаги нияти, фикрини очиқ 
айтади. Мажлисда Навоийнинг хизмат-
чиларидан бўлган Ғиёсиддин Муҳаммад 
Деҳдор ҳозир эди. У киши бу сўзни эши-
тиб, шундай арз қилади: “Валинеъматим 
ва махдумимға менинг яқинлик ва ноиб-
лигим шу қадарки, ул ҳазратнинг молу 
ашёсини истаганча тасарруф қилишим 
мумкин. Эндиликда ул киши тарафлари-
дан бу қишлоқни шаҳзодага тортиқ қил-
дим”. Султон Бадиуззамон Мирзо хурсанд 
бўлиб, ҳазил тариқасида мазкур хожага 
тизза уриб қўяди.

Бу хабар олий табиатли Амир 
Навоий нинг қулоғига етгач, Хожа Ғиё-
суддиндан мамнун бўлиб, бу қилган 
яхши хизмати учун у кишига махсус 
сарупо ва бир от пули деб 1000 кепа-
кийни Астрободга юборди. Хайробод 
қишлоғи билан боғлиқ хабарда биз улуғ 
Навоийнинг юздан ортиқ қишлоқларни 
ўз маблағлари ҳисобидан обод қилган-
лигидан ва бунёдкорлик ишларидан ха-
бардор бўла миз.

Абубакр Хаббоз Бағдодий (туғил-
ган ва вафот этган йили номаълум, аммо 
унинг Бағдодий лақабидан келиб чиқил-
са, шайх Бағдодда туғилган, деган хуло-
сага келиш мумкин) – Навоий “Насойим 
ул-муҳаббат“ тазкирасида тилга олган 
770 нафар шайхлардан бири. У ҳақи-
да Навоий китобнинг икки ўрнида жуда 
қисқа шакл да муҳим маълумот ёзган. 
Биринчидан, тазкиранинг “Бу тоифанинг 
аъмолу афъол  ва муомилату риёзотидин 
баъзини зикр қилмоқ” фаслида “Абубакр 
Хаббоз (қ.с.)  ўтмакчиликга машҳурдир”, 
деб битар экан, унинг “Косиб Оллоҳнинг 
севган бандасидир” деган ҳикматига риоя 
қилиб, у косиблик – нонвойлик қилиб 
кун кўришини айтган. Иккинчидан эса, 
 Навоий тазкирада “Абубакр Хаббоз 
Бағдодий” сарлавҳаси билан алоҳида 
фиқра битган ва унда Навоий Абубакр 
Хаббоз Бағдодий шайх Жаририйнинг 
устози эканлигини эслаган ва унинг 
аҳлу аёл билан аҳду вафо ва ҳалоллик 
асосида яшаш зарурлиги тўғрисида 
айтган қимматли фикрини келтирган.

Камолуддин Султон Ҳусайн – 
Навоийнинг акаси Шайх Бахлулнинг 
ўғли, шоир. Тарихий манбаларда у 
Навоийга фарзанд сифатида тилга 
олинади. Навоий Камолуддин Султон 
Ҳусайнни “Мажолис ун-нафоис”нинг 
бешинчи мажлисида тилга олган 
ва унга “Султон Ҳусайн” сарлавҳа-
си билан алоҳида фиқра бағишла-
ган, шеър лар ёзишига ишора қилиб, 
фиқрада унинг бир байтини мисол та-
риқасида келтирган. Ўқиймиз: “Сул-
тон Ҳусайн – “Хатмий” тахаллус қилур. 
Шайх Баҳлулбекнинг ўғлидур. Агарчи 
отаси ҳоло фақр тарийқин ихтиёр қилиб 
гўша тутубдур, аммо Султон Соҳибқирон 
(Султон Ҳусайн Бойқаро) давлатидин 
Хоразм тахтида ҳукумат қилиб, аморат 
девонида муҳр  бости ва оғаси йиллар  
Балх(Қуббат ул-ислом)да ҳукмрон эрди. 
Ўзи фақрваш ва номуродшева йигитдур. 
Табъи ҳам холи саломат эмас. Бу матлаъ 
анингдурким:

Маро бисёр мушкил 

менамояд фурқати жонон,

Видои жони ширин ҳаст 

душвор, эй мусулмонон.

Таржимаси: Жонондан айрилиш мен-
га беҳад мушкул кўринди. Эй мусулмон-
лар, ахир, ширин жон билан хайрлашиш 
қийиндир. 

Хондамирнинг “Макорим ул-ахлоқ” 
асарида ҳам у ҳақида маълумотлар уч-
райди. Айниқса, Навоийнинг вафоти 
муносабати билан битилган воқеалар ба-
ёнида Камолуддин Султон Ҳусайн номи 

тез-тез тилга олинган. Чунончи: “Султони 
Соҳибқирон уч кунгача ул аҳли диллар 
бошлиғининг уйида турди, худойи ва 
хатм буюрди, шунинг билан бирга нур 
сочувчи зотнинг мозори бошига бориб, 
зиёрат шартларини ҳам бажо келтирди, 
олий насаб Амирнинг улуғ биродари амир 
Низомуддин Шайх Баҳлул ва ул жаноб-
нинг ўғилхони Амир Камолуддин Султон 
Ҳусайнга ва олий ҳазратнинг бошқа яқин-
лари ва мулозимларига меҳрибонлик 
кўрсатди”. Соҳибқирон Навоийнинг вафо-
тидан 40 кун ўтгандан сўнг яна бир маъ-
рака ўтказиш фикрига келади ва ишни 
бошқаришни Амир Камолуддин Султон 

Ҳусайн ва Хожа Жалолуддин Муҳаммад-
га топширади. Мазкур китобдаги Навоий 
ҳамда Мирак Наққош билан боғлиқ маъ-
лумотда ҳам Камолуддин Султон Ҳусайн 
номи эсга олинган.

Устод Шамсиддин сангтарош – 
Навоийнинг истеъдодли замондошла-
ридан бири, уста ҳунарманд. Тарихчи 
Хондамир “Хулосат ул-ахбор” ва “Мако-
рим ул-ахлоқ” каби тарихий асарларида 
битишича, Навоий фозил шаҳар Ҳиротда 
қайта тиклаган Жомеъ масжиди учун Хоф 
вилоятидан сотиб олиб келинган  қиммат-
баҳо мармартошдан минбар ясашни Уста 
Шамсиддинга ишониб топширган. Чунон-
чи: “Улуғ даргоҳ мулозимлари қидира-қи-
дира Хоф вилоятидан топдилар. Эгасига 
тўла нархини бериб, уни шаҳарга келтир-
дилар. Уста Шамсиддин сангтарош бу 
тошдан минбар ясашга киришди. Олий 
насабли Амирнинг ҳимматлари соясида 
шундай бир минбар қурилдики, оламни 
безовчи қуёш хатиб каби ҳар тонг кўм-кўк 

осмон минбарига чиққанда бу минбар-
нинг тенги ва ўхшашини тополмайди”.  
Жомеъ масжидининг пардозлаш ишлари 
поёнига етганда, Амир Алишер Навоий 
ош тортиш маросимини ўтказади (1500 
йил 13 мартда) ва бу маросимда Навоий 
100 кишидан иборат уста, ҳунармандлар 
гуруҳини қимматбаҳо пўстинлар, чакмон-
лар билан мукофотлаган. Мукофотлан-
ганлар қаторида Уста Шамсиддин сангта-
рош ҳам бўлган.

Кешлиғ ота – Навоий “Насойим 
ул-муҳаббат” тазкирасида тилга олган 
770 нафар авлиёлардан бири. Қадимда 

туркий тилли халқлар оғзаки ва ёзма 
нутқида азизу авлиёлар, шайхлар, 
орифларга нисбатан ота жумласини 
қўллашган. Навоийнинг ўзи ҳам маз-
кур тазкиранинг “Сайид ота” фиқра-
сида бу ҳақда “Ва турк улусида ота 
дерлар”, деган алоҳида тушунтириш 
битган. Кешлиғ отани тазкирада ном-
ларига ота сўзи қўшиб айтилган 10 
нафардан ортиқ шайхлар қаторида 
зикр қилган ва алоҳида фиқра битган: 
“Самарқанднинг Кеш отлиғ мавзеъи-
диндур. Ҳамоно анга ясоқ нисбати 
бор экандур. Ул таклифдин хотири 
маълул бўлуб, Туркис тонда Хожа 
Аҳмад Яссавий мазориға бориб, ри-
ёзатлар тортиб, ишига кушодлар ет-
гандур. Андин Чин мулкига тушуб, ул 
халқ муриди бўлиб, анда элга пешво 
бўлубдур ва мазори ҳамул мулк дадур 
ва иморат ва мужовирлар мутаайин-
дур”. Фиқрадан маълум бўлишича, 
Кешлиғ ота (шайх) бир иқтисодий жа-

рима сабаб Туркистонга кетади ва Аҳмад 
Яссавий мақбараси қошида анча заҳмат 
тортади. Сўнгра иши юришиб, ота Чин-
га боради, у ердаги мусулмонлар  уни 
муршид сифатида тан олишади ва унга 
мурид  бўлишади. Натижада эса Кешлиғ 
ота эл пешвосига айланади. Унинг қабри 
Чинда бўлиб, фиқрада мозори устига 
иморат солинган, алоҳида мужовир бел-
гилангани ҳам қайд этилган. 

Навоий тазкирада Кешлиғ отанинг 
иниси Умар ота ҳақида ҳам қисқа тарзда 
фиқра битган.  Навоий китобда ота нисбаси 
билан Бадир ота, Садир ота, Кешлиғ ота, 
Исҳоқ ота, Сайид ота, Узун ота каби ўндан 
зиёд шайхларга фиқра бағишлаган. Қизиғи 
шундаки, мазкур шайхлар асосан туркий 
шайхлар ҳисобланади. 

Абдурраҳим Истахрий (туғилган 
йили ва вафоти номаълум. Истахрий 
нисбасига кўра, унинг туғилган жойини 
Истахр шаҳри деб тахмин қилиш мумкин) 
– Навоий “Насойим ул-муҳаббат” тазкира-

сида “Абдурраҳим Истахрий” сарлавҳаси 
остида алоҳида фиқра бағишлаган ориф 
инсонлардан бири. Навоий фиқрадаги 
баъзи маълумотларни уни кўрган, у билан 
кўп бора суҳбат қурган ва Луғом тоғида у 
билан бирга овда, сафарда бўлган,  рўза 
тутган Рувайм, Саҳл Абдуллоҳ, Абдуллоҳ 
Ҳафиф, Жаъфар Ҳавзо каби шайхлар 
тилидан баён қилган. Фиқрада Навоий 
унинг лақаби Абу Амир эканлигини ҳам 
эслатган ҳамда у Шайх Истахрий ҳам бош-
қа шайхлар қатори ниҳоятда фақрона, ға-
рибона тарзда ҳаёт кечирганини айтган: 
“Уйида бир қўй териси эрмишки, остиға 
солур эрмишким, қўйнинг шохларини ҳам 
ул тери била қўйғон эрмиш лар. Қиш они 
уйга судраб солур эрмиш ва ёз ташқари 
судраб эрмиш”.  Аммо шайхнинг ҳаракат-
лари ёшига нисбатан жуда енгил, чаққон 
бўлган, у ҳатто хизматкорларга хос кий-
иниб юришини уни яқиндан билган шайх 
Саҳл тилидан айтган. Унинг хабар бери-
шича, Истахрий ўзининг ички аҳволини, 
дилидаги сирини билдирмасликка ҳаракат 
қилишини ёзган.  Навоий Шайх Истахрий 
ойлаб овқат емаса ҳам, унда полвонлар-
га хос руҳий қувватнинг борлигини, катта 
тошни кўтариб томга чиқаргани билан боғ-
лиқ воқеани ҳайрат билан битган. Фиқрада 
у ҳақида айтилган маълумотлардан бири 
шуки, Истахрий отасидан мерос бўлиб 
қолган 20 минг дирамни элга эҳсон қилиб 
юборган. Чунончи: “Анга отасидан йигир-
ма минг дирам мерос қолди. Аммо эл зим-
масида эрди ва ўн мингни элга кечти ва ўн 
минг ни олди. Кеча тонг отқунча, ул важҳ 
они гоҳи савдо хаёлиға,  гоҳи зироат хаё-
лиға паришон қилиб эрдиким, саҳар қўпуб, 
ул важҳларни овуч-овуч қўшинлар уйига 
сочти. Кундуз ул элга хаёл бўлдиким, гўё 
ёрмоқ ёғибдур. Ул тубрани силкиди, ярим 
дирам қолиб эрди. Тушти, асҳобига деди-
ким, ишорат сизгаким, нону бақло бўлди. 
Эл дедилар бу девонани кўрунг! Ўн минг 
дирамни сочиб, ярим дирам учун шодлиқ 
қилур. Вақте Абодонға борди ва йигирма 
бир кун қолди. Ҳар не оқшом анга ифтор 
учун келтурурлар эрди, тонгла мавжуд 
эрди. Халқ онинг шефтаси бўлдилар”. 
Умуман, Навоийнинг шайх Абдурраҳим 
Истахрий тўғрисида ёзган қимматли маъ-
лумотлари орқали биз маълум маънода 
шайхлар, ориф, сўфий инсонларнинг ша-
риат риояти ва тариқат одоби, риёзат ва 
каромати, рўза ва ризо, сабр ва садоқат-
лари билан танишамиз. 

Буробия РАЖАБОВА,

ЎзФА Ўзбек тили, адабиёти ва 

фольклори институти

етакчи илмий ходими, 

филология фанлари номзоди

УЛУҒ ШОИР ЭЪТИРОФИГА ЭРИШГАН ЗОТЛАР
Навоийшунослик билан боғлиқ кўплаб масалалар яхши тадқиқ ва 

таҳлил қилинган. Аммо Навоийнинг айрим замондошлари, улуғ шоир 

ҳаёти, фаолияти, ижоди, асарлари ҳақида маълумот берувчи ада-

бий-тарихий манбалар билан ишлашда бироз сусткашлик йўқ эмас. 

Тўғри, катта авлод навоийшуносларимиз,  рус, Европа шарқшуносла-

ри, турк, озарбайжон, тожик навоийшунос олимлари тадқиқотларида 

бу масалага диққатни қаратишган.  Академик Б.Аҳмедовнинг  “Навоий 

замондошлари хотирасида” китобидан Жомий, Мирхонд, Хондамир, 

Зайниддин Восифий, Бобур, Содиқбек Содиқий каби шоир, адиб, муар-

рих, адабиётшуносларнинг ўз асарларида Навоий ҳақида битган қим-

матли маълумотлари ўрин олган. Бироқ бу каби манбалардан ҳамма 

ҳам бирдек баҳраманд бўлиши имконсиз. Турли йилларда амалга 

оширилган тадқиқотлар, нашр этилган китоблар камёблиги сир эмас.

Биз Алишер Навоийдан меҳр-мурувват кўрган, таълим-тарбия 

олган, эҳсон ва лутфидан баҳраманд бўлган, унинг мураббий ва 

муқаввийлигида шаклланган маърифат, ҳунар аҳлига, қолавер-

са, “Насойим ул-муҳаб бат” тазкирасида алоҳида фиқра бағишла-

ган шайхлар билан боғлиқ маълумотларни саралаб, мухтасар шарҳ, 

изоҳлар билан газетхонларга тақдим этаяпмиз. Мазкур этюдларимиз 

мутафаккир шоир Навоий ҳақидаги билимимизни бойитади, унинг за-

мони ва замондошларини бизга янада яқинроқ таништиради, деган 

умиддамиз.  

Этюдлар

Инсон чин юракдан истаса, ўқиб – олим, уқиб – оқил 
бўлиши мумкин, аммо нақадар хоҳламасин, қанчалар 
интилмасин, туғма истеъдоди бўлмаса, шоир сифатида 
эл қалбидан жой ололмайди. Қисматига шоирлик би-
тилган инсон бутун умр халқ дарди, орзу ва умидлари 
билан яшайди, элу юртини ҳеч қандай таъмасиз, пок ва 
самимий муҳаббат билан ардоқлайди. Асл шоир қалб-
дан куйлайди, унинг кўнгил куйи миллионлаб инсонлар 
қалбига ёруғлик олиб киради, эзгу ва гўзал туйғуларни 
жунбушга келтиради. Мен Ўзбекистон халқ шоири Маҳ-
муд Тоир ни ана шундай “зуваласи шеър билан қорил-
ган” туғма истеъдод соҳиби деб биламан.

Маҳмуд Тоир пурвиқор тоғлари кўкка бўй чўз-
ган гўзал ва сўлим Паркент воҳасида таваллуд топ-
ган. Табиатнинг мафтункор ва бетакрор чиройидан 
завқланиб ўсган. Айни шу омил сабабли ундаги туғ-
ма шеър ишқи, шоирлик истеъдоди эрта уйғонган 
бўлса, не ажаб. Ҳар ҳолда, унинг илк шеъри Паркент 
тумани газетасида эълон қилинганида шоир эндиги-
на 7-синфда таҳсил олар эди.

Шеър ёзишга бўлган чексиз меҳр ва иштиёқ 
Маҳмуд Тоирни Тошкент давлат университетининг 
филология факультетига етаклади. У дорилфунун-
ни тамомлагач, дастлаб “Ёш гвардия” нашриётида, 
ке йин чалик Республика радиосининг болалар ва 
ўсмирлар учун эшиттиришлар бош таҳририятида 
меҳнат фаолиятини олиб борди. Шундан сўнг, мат-
буотда бирин-кетин шеърлари эълон қилинаётган 
истеъдодли шоирни ўзи туғилиб-ўсган қадрдон ту-
манидаги “Паркент тонги” газетаси бош муҳаррир-
лигига таклиф қилишди.

Айтиш мумкинки, айни шу даврдан бошлаб 
Маҳмуд Тоир ижодида янги саҳифа очилди. Унинг 
шеърларида гўзал табиат манзаралари, покиза ин-
соний фазилатлар ва теран фалсафий мушоҳадалар 
уйғунлаша бошлади:

Келишинг қувончдир, кетишинг нола,

Оҳ, бунча қисқадир умримиз, лола.

Кўзимга суртайин, кўксимга босай,

Қайта кўришгунча, лолажон, лола.

Маҳмуд Тоир шеъриятини синчиклаб тадқиқ эт-
сак, табиатдан ранг олган гўзал ва нозик ташбеҳлар-
га кўп бора дуч келамиз. Унинг бир шеърида тоғлар 
ортидан бош кўтараётган қуёш ҳаётни олқишлаб, 
одамлар қалбини ёритиши тасвирланса, яна бир 
шеърида атиргул илдизи ошиқ юрагидан сув ичади. 
Шоир нигоҳи қанот ёзган капалакни дуо қилиб тур-
ган қўлларга ўхшатади. 

Ҳа, шоирнинг ўз сўзи, сози ва овози бор, 
шеъриятининг мавзу кўлами эса бениҳоя кенг ва 
ранг-баранг. Ватан, она, дўстлик, меҳр-муҳаббат 
каби юксак инсоний тушунчалар ва фазилатлар-
ни тараннум этган шоир шеърлари қўшиққа ай-

ланиб, халқимизга ёд бўлиб кетган. Бу ўлмас ва 
бетакрор шеърият ўзбек адабиёти хазинасидан 
муносиб ўрин эгаллаб, ҳали узоқ йиллар халқи-
миз маънавиятини бойитишга хизмат қилиши 
шубҳасиз. 

Майсаларинг шивирлашди, 

тизлар чўкиб, қулоқ бердим,

Билмай босиб чумолини 

гуноҳимга сўроқ бердим,

Ватан не деб сўрганларга 

бир кафтгина тупроқ бердим,

Менга Ватан сийратини, 

Момо ерим, ўзинг бердинг.

Халқ бахши-оқинлари услубига хос равишда 
наср билан назмни аралаш қўллаш ҳам Маҳмуд Тоир 
шеъриятига хос хусусият ҳисобланади. Ана шундай 
халқона оҳанг либосига бурканган  ҳикматли фикр-

лар ва ҳаётий мушоҳадалар кишини беихтиёр ўйга 
солади. Инсон савоб ва гуноҳ, рост ва ёлғон, ҳалол 
ва ҳаром каби маънавий тушунчалар ҳақида фикр-
лай бошлайди. Айниқса, унинг тўртлик ёки иккилик-
ларида шарқ донишмандларига хос ихчам ҳикмат-
лар кўп учрайди:

Тўкилган табассум тиллога тенгдир,

Хуш ният гоҳида Ҳумога тенгдир.

Бир марта жилмайгин, бир яхши гапир,

Бу олам торга тор, кенгларга кенгдир.

Ёки
Улуғдир кўксида тоғи бор одам,

Гўзалдир дилида боғи бор одам.

Кесак – тош, тош – тилло бўлмагай ҳеч вақт,

Эл бўлмас, кўнглида доғи бор одам.

Маҳмуд Тоир ниҳоятда сермаҳсул ижод қилиб 
келмоқда. 1991 йилда унинг  илк шеърий тўплами 
“Айт энди, юрагим” номи билан чоп этилган бўлса, 
ҳозирга қадар унинг “Биз нечун учрашдик”, “Муҳаб-
бат шеваси”, “Оқиб кетган армонлар”, “Бармоқлар 
бодаси”, “Ҳақни таниб”, “Бедорларга беринг дунё-
ни”, “Янги шеърлар”, “Сўз саодати”, “Мен офтобга 
алишмаган аёллар”, “Юз тўртлик” каби тўпламлари, 
“Оқиб кетган армонлар” ва “Отамнинг ўкинчи” номли 
достонлари, икки жилдли  “Сайланма”си нашр қи-
линди. 

Халқимиз севиб мутолаа қилаётган бу асарлар-
га адабиётшунослар ҳам юқори баҳо беришаётгани 
эътиборга лойиқ. Жумладан, таниқли адабиётшунос 
олим, филология фанлари доктори Баҳодир Карим 
шундай ёзади: “Адабий, ижтимоий, маънавий-ма-
даний ҳаётда Ўзбекистон халқ шоири Маҳмуд Тоир 
жуда фаол, ўз овозига эга забардаст, қалами ўткир 
ва ҳозиржавоб шоирлардан биридир. Маҳмуд Тоир 
шеъриятининг умумконцептуал пафосини эзгулик 
тараннуми ташкил қилади. Шоирнинг ҳозиргача бо-

силган шеърий тўпламлари ва достонлари адабиёт 
ихлосмандларининг маънавий мулкига айланди”.

Маҳмуд Тоирнинг меҳнат фаолияти ҳам ижоди 
сингари фаол ва жўшқин. Бугунги кунда у Ўзбекис-
тон Ёзувчилар уюшмаси Тошкент вилояти бўлими-
нинг раҳбари, “Адабиёт зиёси” адабий нашрининг 
бош муҳаррири, шунингдек, сенатор сифатида фа-
олият олиб бормоқда. Сенатнинг  Ахборот сиёсати 
ва давлат органларида очиқликни таъминлаш ма-
салалари қўмитаси аъзоси сифатида давлат орган-
лари ва ташкилотлари фаолиятининг очиқлигини 
таъминлаш соҳасини мувофиқлаштириш,  ахборот 
сиёсатини таъминлашга оид қонун ҳужжатлари, дав-
лат дастурларининг ижро этилиши устидан тизимли 
парламент назоратини амалга оширишда фаоллик 
кўрсатиб келмоқда. Маҳмуд Тоир шеърияти билан 
ҳам, меҳнат фаолияти билан ҳам халқимизга фар-
зандлик меҳри ила хизмат қилиб келаётгани таҳсин-
га сазовор.

Адабиётга “абадият йўлида ёқилган чироқ”, шеъ-
риятга эса “шу чироқ ичра қалбларни чарақлатиб 
турган ёғду” дея таъриф берган Ўзбекистон халқ 
 шоири Маҳмуд Тоир халқимиз қалбини ва тафак-
курини мунаввар этган бетакрор шеърлари билан 
элнинг эъзози ва эҳтиромига эришди. Унинг ва-
танпарварлик руҳидаги шеърлари, самимий ва дил-
тортар сатрлари қўшиқ бўлиб юртимиздаги ҳар бир 
хонадонга кириб борди. Айни ижодий камолот ёши-
га етган севимли шоиримизга ҳар доим ҳозиргидек 
элнинг назарида юришини тилаб қоламиз. 

Зеро шоирнинг ўзи таъкидлаганидек, 

Элнинг эъзозидан баландроқ тоғ йўқ,

Меҳр қўрғонидан гўзалроқ боғ йўқ”.

Акмал САИДОВ,

Ўзбекистон Респубикаси Олий Мажлиси 

Қонунчилик палатаси  

Спикерининг биринчи ўринбосари, 

академик

«ЭЛНИНГ  ЭЪЗОЗИДАН  БАЛАНДРОҚ  ТОҒ  ЙЎҚ»

1957 йилнинг кузи. Тошкент тўқимачи-
лик институтининг битирувчи босқич тала-
балари ўрин-кўрпаларни орқалаб, Тошкент 
вилоятининг Бекобод туманидаги Жума-
бозор деб аталмиш маҳалласига келиб 
тушдик. Эни уч метрлар чамаси, сув тўлиб 
оқиб турган катта ариқнинг шундоққина 
қирғоғида пастаккина чойхона бор экан. 
Ана шу ошён кундуз кунлари йўловчиларга 
чойхона, кечқурун эса талабалар учун ётоқ-
хона бўлди. 

Эртаси куни бизни пахта даласига ҳай-
дашди. Бир куни тинмай жала қуйгани 
учун далага чиқолмадик. Курсдошлар би-
лан ётоқхонада гурунгни қиздириб ўтирган 
эдик, бир маҳал бўй-басти ўртача, одми 
кийинган 14-15 ёшлардаги қишлоқ боласи 
ҳузуримизга мени сўроқлаб кириб келди. 
“Бу нотаниш болакайнинг менда нима иши 
бор экан?” деб ҳайрон бўлдим.

– Хўш, йигитча, менда нима ишинг бор? 
– дедим бироз тортиниб гапиришга ботина 
олмай турган ўсмирга қараб.

– Мен... мен ёзган шеърларимни олиб 
келгандим... Мана, дафтарим. Бир кўздан 
кечириб берасизми? – деди сал қисиқроқ 
кўзларини менга тикиб.

– Сени бу ёққа ким юборди? – деб сўра-
дим.

– Пахта даласидаги талабалардан би-
рига шеър ёзишимни айтган эдим, сизни 
танир экан. Исмингиз ва қаердалигингизни 
айтишди, – деди бироз дудуқланиб.

Болакайнинг қўлидан қалингина даф-
тарни олиб, аввал бир варақлаб чиқиб, 
 сўнг ра шеърларни ўқий бошладим. Ў-ҳў, 
турли мавзудаги мағзи тўқ, дурустгина 
ёзилган шеърлар!

Мавриди келганда бир гапни айтиб 
қўяй, мен битираётган институт, бирин-
чидан, адабиётдан буткул узоқ техника 
соҳаси бўлса, иккинчидан, камина шоир 
ёки бирор мактабда дарс берувчи адабиёт 
ўқитувчиси бўлмасам. Лекин рўпарамда 
мендан бирон илиқ гап эшитишга интиқ 
бўлиб турган ўсмирга бир нима дейишга 
ўйланиб қолдим. Кўнглимнинг бир четида 
пинҳон ётган, ҳар кимга ҳам ошкор этил-
майдиган бир сирни ҳам йўл-йўлакай айта 
қолай. Отам ўзбек тили ва адабиёти ўқи-
тувчиси эди, қонимда ўқитувчининг қони 
бор-да, ахир. Шу боис мендаги бадиий 
адабиётга қизиқиш табиий. Лекин кела-
жакда қайси соҳа эгаси бўлмай, барибир 
бадиий адабиётга қизиқиш ҳарф танига-
нимдан буён бор. 

Шундай қилиб, шоир боланинг шеър-
ларига ўз ҳолимча баҳо берган бўлдим. 
Ёш, нозик кўнгилни баҳоли қудрат умидли 
гаплар билан кўтардим. Унинг илтимосига 
кўра исм-фамилиям ва Тошкентдаги уй 
манзилимни ёзиб бердим. Менга раҳмат-
лар айтиб, хурсанд бўлиб хайрлашиб кет-
ди.

Институтни тугатдим. Заводда муҳан-
дис-конструктор бўлиб ишга кирдим. Уй-
ландим. Бола-чақали бўлдик.

Замона зайли билан мени 1972 йилда 
республикамиздаги барча турдаги таъ-
лим муассасаларига дарслик чиқарадиган 
“Ўқитувчи” нашриётининг “Техника адаби-
ёти” таҳририятига мудирлик лавозимига 
таклиф қилишди. Ўзига хос мураккаб но-
ширлик ишлари билан шуғуллана бошла-
дим. 

Кунларнинг бирида нашриёт коридори-
да кетаётсам, қомати тик, галстук таққан, 
башанг кийинган йигитча рўпарамдан кел-
япти. Ўйланиб қолдим: ёпирай, бу истараси 
иссиқ, қисиқроқ кўзлари сермаъно, табас-

сумга мойил юпқа лаблари, қирра буруни 
ўзига жуда ярашган йигитни қаерда кўр-
ган эканман?! Шошма, шошма! Хаёл узоқ 
ўтмишга – талабалик даврига етаклади. 
Меҳрли кўзларини мендан узолмаётган 
бу йигит ҳов ўша узоқ Бекободнинг Жума-
бозор маҳалласида, пахтада учратганим 
шоир бола эмасми?! 

– Муҳаммадмисиз? – деб юборибман 
шоша-пиша, ҳайратдан кўзларимни катта 
очиб.

– Ҳа, Жаҳонгир ака, худди ўзим! – 
деди мулойим жилмайиб.

Бир-биримизни бағримизга босиб, 
кўришдик. Албатта, дастлабки учрашган 
кунимизни эсладик. 

Энди мен сизни бу йигит ким эканли-
ги билан таништириб қўя қолай. У ўзбек 
халқининг ардоқли, машҳур ёзувчиси, 
шоир, драматург, олим, публицист, моҳир 
таржимон Муҳаммад Али эди. Иккимиз 
энди нашриётда, кўча-кўйда, тўй-ҳашамда 
бот-бот учрашиб турадиган бўлдик.

Бир гал бинонинг кўча эшигидан 
ташқарига чиқиб кетаётиб Муҳаммад Али-
га дуч келдим. Саломлашгач, мени четга 
тортди-да, костюмининг ички чўнтагидан 
авторучка чиқариб, авайлаб ушлаганча 
қўлимга тутқазди ва:

– Шу ручкани диққат билан кўздан 
кечиринг, – деди қувончдан кўзлари ёниб.

– Чиройли ручка экан, – дедим у ёқ-бу 
ёғига зингил солиб.

– Бу, сиз ўйлагандек оддий ручка 
эмас. Пероси олтин! – деди ҳаяжон-ла.  

Мен ҳайратга тушиб яна ручкага ти-
килдим. Қарасам, чиндан ҳам пероси ял-
тираб турибди (бундай олтин пероли руч-
кани кўрмаган эдим). У ҳаяжонини мендан 
яширолмай қўшиб қўйди:

– Мен ҳозир, шу тобда Шароф Ра-
шидов ҳузуридан келяпман. Чақиртир-
ган эканлар. Нима гап экан деб, гапнинг 
очиғи бироз чўчинқираб, қабулга борсам, 
мен билан оталарча қучоқлашиб кўриша 
туриб: “Баракалла, Муҳаммаджон, сени 
чин юракдан табриклайман! Ҳиндлар-
нинг буюк эпоси “Рамаяна”ни маҳорат 
билан ўзбек тилига ўгирибсан. Ўқиб 
чикдим. Офарин!” дея қўлимни қаттиқ 
сиқиб, шу ручкани менга эсдалик учун 
ҳадя этдилар.

Ҳаяжондан ҳамон ўзига келолмаган 
Муҳаммад Алини мен ҳам бу унутилмас 
учрашув ва таржима билан сидқидилдан 
табрикладим.

Мана, ҳаш-паш дегунча орадан оқар 
сувдек йиллар ўтиб, нафақа ёшига келиб 
қолибман. “Бекорчидан Худо безор” де-
ганларидек одамни сира зериктирмайди-
ган, ўзимбоп “иш” топиб олдим. Бу – ки-
тобхонлик! Бундан ҳам қизиқарли, бундан 
ҳам роҳатижон машғулот қайда бор дей-
сиз!

Китоб ўқиган саринг узоқ йиллардан 
буён хотирада йиғилиб қолган ҳаётий 
воқеалар, қадрдон кишилар эсга тушар-
кан. Ора-сира қоғоз қоралай бошладим. 
Бу машғулот ўз самарасини берди ҳам. 
Масалан, “Алломалар ҳақида ҳангома-
лар”, “Тўқилмаган ҳикоялар”, “Қалтис 
ҳазил” ва “Ҳаётий ҳикоялар” китобларим 
дунё юзини кўрди.

2011 йили навбатдаги китобни чиқа-
риш тараддудида “Ўзбекистон” нашри-
ёти биноси зинасидан юқорига чиқаётган 
эдим, кимдир орқамдан келиб, қўлимдан 
тутди. Қарасам, Муҳаммад Али. Анчадан 
бери кўришмаган эдик, самимий, қуюқ 
сўрашдик. “Ўзбекистон” нашриёти бош 

муҳаррири хонасига бирга кириб бордик. 
Ҳазилни яхши тушунадиган Муҳаммад 
Али бош муҳаррирга мени кўрсатиб:

– Бу кишини танийсизми? – деди ку-
лимсираб.

– Аллақаерда учратгандайман. Кў-
зимга иссиқ кўриняпти, – деди кулиб 
юборишдан аранг тийилиб турган, мен би-
лан илгари “Ўқитувчи” нашриётида бирга 
ишлаган Ибодулла Шоймардонов Муҳам-
мад Алига жавобан. Бу енгил ҳазилдан 
бироз кулишиб олдик.

Шундай қилиб, навбатдаги “Ҳаё-
тий ҳикоялар” китобимнинг чиқишидан 
хабардор бўлган Муҳаммад Али “Кито-
бингиз чиққанда менга биттасини бериш 
эсингиздан чиқмасин-а, ака”, деди та-

йинлаб. “Сўзсиз, албатта!” деб хайрлаш-
дик.

Мана, ниҳоят китоб ҳам чикди. Даст-
хат ёзилган битта китобни олиб, Темурий-
лар тарихи номидаги давлат музейига 
йўл олдим. Муҳаммад Али мени кўриши 
билан қучоғини кенг очиб, самимий ку-
тиб олди. Китобни тақдим этдим. Мени 
сидқидилдан табриклади. Яна ўша, атро-
фини пахта даласи ўраб олган қишлоқда-
ги унутилмас учрашув суҳбатимизнинг 
бош мавзуси бўлди. Муҳаммад Алининг 
хотирасига қойил қолдим. Бундан роп-
па-роса олтмиш беш йил аввал, болали-
гида ўқиган ўша шеърни ёдда сақлагани-
ни қаранг. 

Муҳаммад Алининг серқирра ижоди 
ҳақида адабиётшунослар, танқидчилар 
кўп ёзишган. Бу ҳассос ёзувчининг шу 
кунгача чоп этилган шеърий тўпламла-
ри, тарихий достонлари, йигирма йил 
давомида тер тўкиб ёзиб тугатган “Улуғ 
салтанат” тетрологияси, жаҳон адабиёти 
классикларининг сара асарларидан маҳо-
рат билан қилган таржималари... Эҳ-ҳей, 
бу дурдона асарларни санаб адоғига етиб 
бўлармикин. 

Бу тиним билмас адибимиз назмдан 
насрий асарлар ёзишга ўтиб кетди-да, 
деб кўнгилдан ўтказиб юрар эдик. Йўқ, 
жудаям унчалик эмас экан. Матбуотда 
шоирнинг “Соҳибқирон Амур Темур мо-
нологи” шеъри эълон қилинди. “Исмим 
Темурбекдир, Турон ўғлимен, Юртимда 
ёв кўриб, бағри тиғлимен” деб бошланув-
чи монологни диққат билан ўқиб чиқдим. 
Назаримда, монолог соҳибқирон Амур 
Темурнинг суронли ҳаёти ва жанговар фа-
олиятини ўз ичига бекам-кўст қамраб ол-
ган, Амир Темур сўзлаган тилда маҳорат 
билан ёзилган асардир.

Шу кунларда қутлуғ ёшга етган Ўзбе-
кистон халқ ёзувчиси, Давлат мукофоти 
совриндори, таниқли ва ардоқли адиб 
Муҳаммад Алига ҳамиша тетиклик, мус-
таҳ кам соғлиқ, узоқ умр ва баракали ижод 
тилаймиз.

Жаҳонгир ПИРМУҲАМЕДОВ,

Ўзбекистон Журналистлар 

ижодий уюшмаси аъзоси

ҚИШЛОҚДАГИ 
ШЕЪРПАРАСТ БОЛА

Қўшиқ санъатининг бўстони ниҳоятда 
ранг-баранг. Ҳар турли қўшиқларни учра-
тишингиз табиий. Баъзилари кўп йиллик 
бўлади, баъзиларининг умри тез тугайди. 
Айни пайтда оҳанги, маъно-мазмуни, таъ-
сир кучи ҳам турлича бўлади. Айниқса, 
бугун бу бўстонни забт этмоқчи бўлганлар 
кўп ва хўб. Фақат ана шу забт этиш шартла-
ри ва қўшиқ умри куйловчининг иқтидори, 
салоҳиятига, тингловчи қалбини забт этиш 
ҳамда замонлар оша яшай билиш қудрати-
га боғлиқ. Биз бу ўринда замон синовла-
рига бардош бериб, ҳамон мухлис қалби-
ни забт этишга қодир бўлган қўшиқчилар 
номини санашдан йироқмиз. Фақат ана 
шундай оз сонли хонандалар қаторидан 
ўрин олиш ниятида узоқ йиллар тинимсиз 
изланишда бўлиб, шу кунгача ўзига яраша 
қўшиқлар гулзорини барпо этишга эриш-
ган таниқли хонанда, санъат фидойиси, 
Ўзбекистонда хизмат кўрсатган артист Эр-
кин Қайтаров ҳаёти ва фаолиятига бир қур 
назар ташлашни ният қилдик.

Самарқанд вилоятининг Пайариқ ту-
манида туғилиб вояга етган Э.Қайтаров 
мактабда ўқиб юрган кезларидаёқ санъ-
атга муҳаббатини намоён этган. Илк ижо-
дий фаолиятини, яъни бастакорликдаги 
изланишларини Самарқанд мусиқа билим 
юртида ўқиб юрганида бошлаган. Бундай 
қобилият ҳаммага ҳам насиб қилавермай-
ди. Тошкент давлат Маданият институти-
нинг талабаси бўлган даври Э.Қайтаров-
нинг ижодида бурилиш ясади. Таниқли 
олимлар Азиз Қаюмов, Ҳафиз Абдусама-
дов, ке йин чалик институт ректори бўлган 
Ғани Нажимов Эркинни яхши санъаткор 
шогирд сифатида эътироф этганлар. Ёш 
истеъдод ўша даврлардаёқ республика 
телевидениесида чиқишларини бошлаган 
эди. Институтни муваффақиятли тугатган 
Э.Қайтаров Самарқандда фаолиятини да-
вом эттирди. Турли тадбирлар, танловлар-
да қатнаша бош лади. Шу тариқа 1989 йили 
хонандаларнинг рес публика кўрик-танло-
вида иккинчи ўринни эгаллади. Бу ёш ис-
теъдоднинг илк ютуғи эди. Зиммасидаги 
масъ улият юкини ҳис этган хонанда ижо-
дини янада сайқаллаштириш лозимлигини 
тушуниб, жиддий шуғулланишга киришди. 
Хонанда ижоди Ўзбекистон телерадио ком-
панияси тармоқлари орқали кўпларнинг 
қалбини ром эта бошлади. Ўз устида ти-
нимсиз изланди, репертуарини мумтоз ва 
ўзбек халқ ашулалари ҳисобига тўлдириб 
борди. Эл назаридаги санъаткорлардан 
бирига айланди. 

Изланишлари, концерт дастурлари 
беиз кетмади. Э.Қайтаровга 2001 йили “Ўз-
бекистон респуб ликасида хизмат кўрсатган 
артист” унвони берилди. Бундай эътибор 
хонанданинг зиммасига янада катта масъ-
улият юклади. Санъаткорнинг репертуа-
ри бойиб борди. Бетакрор ижроси билан 
халқимизнинг севимли санъаткорлари 
қатори ўрин олди. Энг муҳими, хонанда 
қўшиқларини ҳамиша, ҳамма жойда жонли 
ижро этади. Бу ҳақда филология фанлари 
номзоди Эгамберди Имомов шундай ҳикоя 
қилган эди: “Биз бир гуруҳ мураббийлар 
Оқдарё туманидаги “Устоз” санаториясида 
дам олиб юрган кезларимиз, сиҳатгоҳ клу-
бида концерт бўлишини айтиб қолишди. 
Концерт кунора бўлиб туради, тўлиқ фо-
нограммада. Балки янгилик бўлар, деган 

мақсадда клуб томон бордик. Зал тўла, ле-
кин санъаткордан дарак йўқ эди. Шу пайт 
ёнида доирачи шогирди билан қўлида тор, 
Эркин Қайтаров кириб келди. Торини соз-
лагач, бир дақиқа чамаси залга жим қараб 
турди-да, "дилдан суҳбатлашсак майли-
ми", дея мурожаат қилди. Концерт суҳбат 
тарзида бошланиб, жуда ажойиб тус олди. 
Хонанда ашулалар тарихи, устоз санъат-
корлар ҳаётидан қизиқарли лавҳалар, ўз 
ҳаётидан воқеаларни айтиб, барчани қи-
зиқтириб қўйди. Концертларда бемалол 
ўзаро гап лашиб ўтирадиганлар ҳам бу 
концертда жим ўтириши қизиқ эди. Эркин 
барчани сўз бойлиги билан гипноз қилган 
эди гўё. Ота-она, ватан, аёллар, устозлар, 
шифокорлар, меҳр-оқибат тўғрисидаги 
ранг-баранг ашулалари билан барчани 
мафтун этди. Ҳар бир томошабинга ки-
йими, ўтиришига қараб қофияли мисралар 
тўқиб, залда кўтаринки руҳ пайдо қилди.”

Яна шуни айтиш жоизки, Э.Қайтаров ўзи 
туғилиб ўсган Пайариқ туманида “Пайариқ 
наволари” ашула ва рақс ансамбли тузиб, 
минглаб кишиларнинг ҳурматига сазовор 
бўлди. Ансамблнинг биринчи концертида 
ўзи қатнашди. Шунингдек, санъатни тарғиб 
қилиш мақсадида Самарқанднинг турли 
мактаб, коллеж-лицейларида, маҳаллалар, 
меҳрибонлик уйларида ўтказган ўқув-хай-
рия концертлари кўпчиликнинг ёдида. Ҳо-
зирда Ўзбекистон халқ артисти Мардон 
Мавлонов, Ўзбекистон республикасида 
хизмат кўрсатган артистлар Ғиёс Бойто-
ев, Сафия Сафтарова, шунингдек, Анвар 
Санаев Эркин Қайтаровни устоз сифатида 
ҳурмат билан тилга оладилар. Эркин Қайта-
ров мақом санъатини омма орасида тарғиб 
қилиш борасида салмоқли ишларни амал-
га оширмоқда. Ўқувчи шогирдлари билан 
“Айтишув” дастурини тайёрлаб, концерт за-
лида санъатсеварлар ҳукмига ҳавола этди. 
Ана шу шогирдлари “Ассалом, Ўзбекистон” 
мусиқий-ахборот дастурида чиқиб, мақом 
санъатининг ёшлар орасида оммалашувига 
ҳисса қўшдилар. 

Эркин Қайтаров кирган давралар дарҳол 
жонланиб кетади. Бу ҳақда хонанданинг 
дўсти ва ҳақиқий мухлисларидан бири, на-
фақадаги подполковник Ўктам Холжигитов 
шундай ҳикоя қилади: “Эркин қаерга борса, 
саҳнага чиқибоқ ташаббусни қўлга олади, 
мухлислар билан самимий мулоқотга ки-
ришади. Даврага мослашиб, шу даврага 
монанд гап-сўзлар билан тингловчи қалби-

га йўл топади. Унинг ўзи ёзган шеърлари 
алоҳида бир олам. Қувноқ қофияи ҳажвий 
шеърлари билан одамлар кайфиятини 
кўтариб юборганига кўп гувоҳ бўлганман. 
Эркиннинг ижодидаги яна бир ибратли 
жиҳати, унинг репертуаридан “Пидма-
нула”, “Долу-долу”, “Той жири”, “Атуш”, 
“Оппоқ-оппоқ” каби русча, украинча, бол-
гарча, қозоқча, туркманча, туркча, ҳин-

дча, афғонча ва бошқа кўплаб халқлар 
қўшиқлари ўрин олган. Гарчи санъатни 
яхши тушунмасам-да, Эркин Қайтаров-
нинг бошқаларга ўхшамайдиган ўз услуби 
борлигини сезаман. Бировларга тақлид 
қилмайди, асосийси, ўзига хос хонанда-
лик йўналиши бор”.

Э.Қайтаровнинг фаолиятини  ўрганиш 
жараёнида бошқа дўсту биродарлари, 
яқинларининг ҳам шунга ўхшаш фикрла-
ри билан танишдим. Муҳими, кўпчилик 
санъаткорнинг инсоний фазилатлари, 
намунали оиласи, камтарлиги, самими-
ятини ғурур ва ҳавас билан тилга олган. 
Бугун Э.Қайтаровнинг репертуарига на-
зар солган одам рўйхатда халқ ичида 
севиб тингланадиган кўплаб дилтортар 
хониш лар борлигига амин бўлади. Жум-
ладан, хонанда ижросидаги “Бозургоний”, 
“Сочларингни майда ўргин”, “Самарқанд 
соқийномаси”, “Самарқанд қизлари”, 
“Дунё-дунё”, “Жону дилим”, “Ота-она 
ғанимат”, “Самарқанд тановари”, “Хуш 
келдингиз”, “Пайариқ ўғлониман”, “Азиз 
ватанда”, “Тили ширин ёр”, “Санъаткорга 
не даркор”, “Бормайман деди” каби ўнлаб 
қўшиқлар мухлислар қалбидан жой олган.

Таниқли хонанда, филология фанла-
ри номзоди Назиржон Назаров бир эъти-
рофида Э.Қайтаров ҳақида гапира туриб, 
хонанданинг овозини Қўқон шамолига, 
ҳатто бўронига ўхшатган. "Бир сафар 
мени концертига таклиф қилди, – дейди 
ҳофиз. – Масофа узоқлигига қарамай, 
Қўқондан Самарқандга етиб келдим. Эр-
кинни саҳнада кўриб яйрадим, ёшлигим 
эсимга тушди. Эркиннинг юрагида олов-
ни кўрдим. Зеро, юрагида олови бўлма-
са, ҳофиз бўлмайди. Уни Самарқанднинг 
уриб турган юрагига ўхшатдим. Эркинга 
ўхшаган ҳофизларимиз бор экан, мақом-
ларимиз, халқ қўшиқларимиз ўлмайди.”

Дарҳақиқат, турли шоирларнинг уч 
юздан ортиқ шеърига ҳамда ўз ижод 
маҳсулларига куйлар басталаган ва ҳа-
мон басталаётган, концертларини жонли 
ижрода мухлисларига мунтазам тақдим 
этиб келаётган, асарларини нотага олиш 
ишларини бошлаб юборган, Ҳожи Абдула-
зиз Абдурасулов ва Шариф Акрамов каби 
санъат дарғалари ижодининг давомчиси 
сифатида “Самарқанд тановари”, “Са-
марқанд соқийномаси” асарларини ярат-
ган Эркин Қайтаровдек ҳофизлари бор 
юртнинг мумтоз мақомлари, дурдона халқ 
қўшиқлари яшашда давом этаверади.

– Асосий мақсадим, мақом, миллий 
мумтоз ва эстрада санъатига муносиб ҳис-
са қўшиш, кўпроқ малакали шогирдлар 
тайёрлаш, турли жанрларда ижодимни 
бойитиб бориш, – деди ҳофиз. – Шу билан 
бирга, қўшни республикаларда, чет эллар-
да ҳам Ўзбекистоннинг содиқ фарзанди 
сифатида миллий мусиқа санъатимизни 
тарғиб қилиш асосий мақсадимдир.

Эзгуликни мақсад қилган, юртига, 
халқига хизмат қилишни инсоний бурчи 
деб билган ҳар қандай санъаткор ватани 
ва халқи ардоғида экани, шубҳасиздир.

Ана шундай санъаткорлар сирасида 
бўлган ўзига хос ҳофиз Эркин Қайтаров-
га ижодий ютуқлар бардавом бўлишини 
тилаб қоламиз.

Гулчеҳра УМАРОВА

ЮРАГИДА ОЛОВИ БОР ҲОФИЗ

Ўзбекистонда хизмат кўрсатган артист Эркин Қайтаров ўрта мак-

табни тугатиб, Самарқанд мусиқа билим юртига ўқишга кирди. Билим 

юртида малакали устоз Хирож Жўраев қўлида таҳсил олди. 1977 йили 

Тошкент давлат Маданият инститига ўқишга кириб, уни тугатгандан сўнг 

санъат соҳасининг турли даргоҳларида фаолият кўрсатди. 2019 йилдан 

буён Самарқанд ихтисослаштирилган санъат мактабида ўқитувчи ҳамда 

Ўзбекистон давлат филармонияси Самарқанд бўлимида олий тоифали 

хонанда сифатида фаолият кўрсатиб келмоқда.

Ўзбек китобхони немис ёзувчиси Вильгельм Гауф-
нинг “Ҳалифа лайлак қиссаси”ни яхши билади. Анди-
жон вилоят қўғирчоқ театри жамоаси шу асар асосида 
“Шоҳ лайлак” спектакли (инсценировка муаллифи ва 
режиссёр М.Ашурова)ни саҳналаштирди. Асарни инсце-
нировка қилиш жараёнида унда илгари сурилган асосий 
ғоя сақлаб қолиниш билан бирга, қизиқарли воқеалар 
алоҳида танлаб олинган. Пьесадаги диалоглар ихчам ва 
содда, сўзамолликдан қочиб, ҳаракатлар орқали қаҳра-
монлар томошабин кўз ўнгида ўзига хос жонланган.  

Спектаклда инсон ҳар қандай тушкун ҳолатда 
вазиятдан чиқиб кетиш йўлини ахтариши ҳамда бу 
йўлда сабрли ва иродали бўлиши кераклиги ҳақида-
ги ғоя илгари сурилади. 

Парда очилиб, саҳнада шоҳ салтанати акс этган 
манзара  намоён бўлади. Рассом Алфия Жабборова 
саҳна безакларида лайлакни эслатувчи шакллардан 
фойдаланган. Шарқона нақшлар билан безатилган са-
рой устунлари шоҳ салтанатининг улуғворлигини акс 
эттирган. Иккинчи кўринишдаги лайлаклар суҳбати акс 
этган саҳнада эса сув билан тўлдирилган аквариумлар  

кўзга ташланади. Лайлаклар сувга қўнганида унинг жи-
лоланиши томошабиннинг эътиборини тортади. Кашнур 
салтанатни эгаллаб олганидан сўнг акс этган учинчи 
кўринишда эса кўршапалакни эслатувчи устун ва ўргим-
чак тўрлари қўрқув уйғотувчи композиция ҳосил қилган.

Қўғирчоқларни ясашда Борис Лебедев  уларнинг 
сифати ва кийимларининг 
безакларига алоҳида урғу 
берган. Қимматбаҳо безак-
лар қўғирчоқларнинг саҳнада янада ёрқин кўрини-
шига ҳисса қўшган.  Айниқса, сеҳргар Кашнурнинг 
юз ифодасида айёрлик, ёвузлик, Шоҳнинг юз ифо-
дасида соддалик ва вазминлик акс эттирилгани 
қўғирчоқ устаси характерларни тасвирлашда маҳо-
рат кўрсатганидан далолат беради. Саҳнада Шоҳ ва 
Вазирнинг лайлакка айланишида қўғирчоқларнинг 
очилиб-ёпиладиган тарзда ишланганини кузатиш 
мумкин. Қўғирчоқлар гўё либосдек бир ҳолатдан ик-
кинчисига ўтади. 

Шоҳ лайлак (Дадажон Отажонов) ва Вазир лай-
лак (Акром Мажидов) образлари ижросида икки 

хил талқинни кўрамиз. Уларнинг инсон қиёфасидаги 
ижроси билан лайлак қиёфасидаги ижроси бир-би-
ридан фарқ қилади. Актёрлар инсон қиёфасидаги 
қўғирчоқларни маҳорат билан ҳаракатлантирганлар. 
Бироқ лайлак ларнинг ҳаракатларида сунъийлик кўз-
га ташланади. Уларнинг қанотлари гоҳо қимирласа, 

гоҳида икки ёнга осилган ҳолда тураверади. Кашнур 
қўғирчоғи (Рашид Чўққиев) айёрона ҳаракатлари 
ва ёлғон мулозаматни акс эттирувчи овози билан 
қаҳрамон характерини ишонарли тарзда очиб берган. 
Мирзо (Муҳаммадазим Орипов) образи Кашнур об-
разини кучайтиришга хизмат қилган. Биринчи Лайлак 
(Нигора Казакова) ва иккинчи Лайлак (Мавлуда Пар-
пиева) қанотларини нозик ҳаракатга келтирган ҳолда 
саҳнада чиройли туришлари, гап орасида салтанатни 
сеҳргар Кашнур ва унинг ўғли эгаллаб олгани ҳақида-
ги хабарни афсус-надомат билан айтишлари ишонар-
ли чиққан. Луиза бойқуш (Нигора Казакова) образида 

қушларга хос ҳаракатларга маликаларга хос  нозик 
овоз, виқор ва тарбия  уйғунлашган ҳолда яхлитлик 
касб этган. Шунингдек, Донишманд (Муҳаммадазим 
Орипов) ҳамда Канизакларнинг (Суғдиёна Бўстоно-
ва ва Мадина Икромова) рақслари спектаклни яна-
да бойитишга хизмат қилган. Спектаклга танланган 

шарқона мусиқа қувноқлиги, замон 
ва маконни ифодалашга хизмат 
қилгани билан  ажралиб турди. 

Режиссёр Марям Ашурова томошабинни муҳит-
га олиб кириш учун Бағдод саройини ифодалашда 
канизакларнинг ажойиб рақсларидан фойдаланган. 
Спектаклда рассомнинг ҳам ўзига хос ёндашувини 
кузатиш мумкин. Табиат ва жониворлар рамзла-
ридан ташкил топган композиция ва сув ҳавзаси 
тасвири бунга мисол бўла олади. Болажонлар бу 
томошани кўра туриб ўзларини мўъжизали, сеҳрли  
оламга кириб қолгандек ҳис этишлари табиий. 

Режиссёр асарни саҳналаш тиришда хатти-ҳа-
ракат ва зиддиятни асар ғоясига қараб бир ма-
ромда ривож лантирган. Бу томошада конфликт 

Шоҳ лайлак вазир Каш-
нурнинг  ҳийласига учгани 
туфайли юзага келади. 
Бироқ ана шу конфликт 
зарур воқеа лар билан 
тўлдирилмаган. Натижа-
да персонажлар ўртасидаги муносабат охиригача 
очилмай қолган. Сеҳрли сўзни яширинча эшитиб 
олишлари биланоқ, улар осонликча сеҳрдан халос 
бўлишади. Қарши тараф эса ўз-ўзидан мағлуб бў-
либ, курашни давом эттирмайди.  Натижада, ечим 
жуда жўн бўлиб қолган. 

Албатта, юқорида айтилган  камчиликларни  иш 
жараёнида бартараф этиш мумкин. Шу сабабли Ан-
дижон вилоят қўғирчоқ театрининг мазкур спектакли 
севимли саҳна асарлари қаторидан жой олади, деб 
умид қиламиз.

Моҳисадаф УБАЙДУЛЛАЕВА, 

Тошкент санъат ва маданият институти

 илмий тадқиқотчиси

ЭРТАК  МЎЪЖИЗАСИ

Муассис: 

Х,амкоримиз: Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 940. Буюртма Г - 744.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУР

«Шарқ» 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Ҳумоюн АКБАРОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

ЁШЛАР ОВОЗИ

ÁÎßÃÈ-ÁÎßÃÈ ÀÁÄÓÐÀÇÇÎ£ ÎÁÐ¤É

СЎНГГИ ИЛТИМОС
Музтар нигоҳингдан айрилиқ ёғар,
Алвидо – кўнглимда сарғайган хатим.
Ўша боғ, ўша тун, ўша ўриндиқ,
Мен фақат юзингни эслай олмадим...

Куз сочар хазонлар – надоматларин,
Бир ҳазин қўшиққа ракс тушар ҳар барг.
Ўша ишқ, ўша дард, ўша қарашлар,
Хотирам уйини айламоқда тарк.

Сен севма, соғинчлар лаҳзалик бахтдир,
Сен кетгин, еч дилдан ғам либосини.
Сен қайтма илтимос, сўнгги илтимос – 
Бажарма энг сўнгги илтимосимни...

* * *
Эсимда эди, ҳа, ҳамон эсимда:
Боғларга кирарди оҳиста баҳор.
Яшил дарахтларнинг сокин бағрида
Сочингни силаган шамоллар оқар.

Жилмайиб турарди кўкда офтоб ҳам,
Чеҳрангни кўргандан ҳурсанд, бўлиб шод.
Ғунча ифорини қизғанмас эди,
Сени учратгандан – бахтиёр ҳаёт.

Қисмат учар эди бошимдан рози,
Қанотлари толмас кабутар мисол.
Яшаш бор, яшаш бор, яшаш бор эди,
Йўқ эди завол...

Дунё тақ тўхтади, чап бўлди бирдан
Армонга кўниккан бахтнинг кўнгли тўқ.
Кейин нима бўлди...
Кейин куз келди,
Кейин-чи...
Қолгани эсимда ҳам йўқ.

ТУТИЛМАГАН ОЙ 
              Туркум

МEН
Шаклланиб бўлди айрилиқ,
умид қўрқиб қарайди кўзга.
Қорачиқлар нур илинжида,
оқшомларнинг юзини тўсган.

Ҳаётимга бостириб кирар,
йўл топмаган соғинчлар дайди –
улар ғамни севишар дилдан,
улар бахтни инкор қилмайди.
Ғусса, сенга ўтинчларим кўп,
«Бор бошқага, бор, бошқага бор».
Кузаклар куз бўлиб чарчади,
баҳорликни соғинди баҳор.
Само йўқдир умид аталган
ва сабрнинг қанотлари кенг.
Тунларни кун қилолмайди,
ўз СEНини тополмаган МEН...

СEН
Олислайди нигоҳлар секин,
ва чайқалар дилда сукунат.
Сен ўзингни унутдинг лекин,
ёлғиз сенинг бор эди фақат.
Мана энди дўсту ёрон мўл,
бири сохта, бири эса чин.
Айрилиқдан қовуштириб қўл,
сен ўзингни унутдинг лекин.
Мана, энди куз билан қолгин,
хазон билан, армон билан жим
ва йўлингда давом эт ҳорғин,
соғинганим, азиз, ҳеч кимим...
Мен ўзимга қайтишим керак,
умидларим бирма-бир синиб.
Бебахтлигинг бўлсин муборак,
ўз МEНини унутган СEНим...

ИШҚ
Қайга элтар изсиз сўқмоқлар,
қайси сўқмоқ йўлга айланар.
Учмоқликдан умидин узиб,
қанотларинг қўлга айланар.
босиб турар осмоннинг юки,
жисму жонинг фақат эзилган.
ерда юрган жонзотлар фақат –
мушаррафдир лаҳза севгига.

Оний бахтдан симирасан жим,
осмон ҳақда хаёл сурасан.
Тўрт томонга боқасан фақат,
фақат, бахтсизликни кўрасан.
Ва ўзидан аразлаган жон,
ва ўзидан батамом кечган.
соғинчларни соғиниб тинмай,
тушларингда учганинг учган.

Тушларингда учганинг учган...

Раҳмат БОБОЖОН

    ЎЗИНГДИРСАН СЕВГИЛИМ

      Сувга ташла, хоҳи ўтда ёқ,
Ўзингдирсан севгилим, иймоним.

Оқилжон ҲУСАН, «Севги сатрлари».

Сочимдан торт, қулоғим чўз,
Муштла, майли, юзимга.
Қўлларингни бигиз қилиб,
Тиқиб олгин кўзимга.

Башарамга қум соч майли,
Кесак отгин, тош отгин.
Агар олма тополмасанг,
Картошка от, мош отгин.

Бир кам бўлиб юрмайин мен,
Сенсиз тўқсон тўққиздай.
Оёғимга арқон боғлаб,
Сўйиб ташла  ҳўкиздай.

Сўнг қонимдан шароб қилгин,
Солиб катта бўчкага.
Ҳеч бўлмаса сиёҳ  бўлсин,
Сенинг учун ручкага.

Қурбон қилай сен учун мен
Молу мулким, бор пулим.
Чидайман-да ҳаммасига,
Ўзингдирсан севгилим.

          ЎХШАШЛИК

Ҳаётда кимдир гуруч, ким курмакка  ўхшайди,
Кимларгадир  умр ҳам  бир  эрмакка  ўхшайди.

Ойдин МАМАДАЛИЕВА, “Ўхшайди”.

Ҳаётда кимдир кепак, ким элакка ўхшайди,
Кимларгадир умр ҳам  бир  чўпчакка ўхшайди.

Ҳаётда кимдир қалпоқ, ким нўноққа ўхшайди,
Кимларгадир ҳаёти кенг  чўнтакка  ўхшайди.

Ҳаётда кимдир доно, ким тентакка  ўхшайди,
Кимлардир бу ҳаётда бир қўноққа ухшайди.

Ҳаётда кимдир  жуфту, кимдир  тоққа  ўхшайди,
Кимларгадир умр ҳам бир  ботқоққа  ўхшайди.

Ҳаётда кимдир заранг, ким  юмшоққа ўхшайди,
Кимгадир ўзин умри қатқалоққа  ўхшайди.

Ойдин ғазал ёзмаган, бу бармоққа ўхшайди,
Уни фаҳмлаб қолган Абдураззоққа  ўхшайди.

      ҚАЕРДА НИМА ПИШГАН?!

Сирдарёда қовун пишди,
                                Бахмалсойда олмалар.

Ўлмасбек  САМАРҚАНДИЙ, 

“Ўзбек дастурхони”.

Камина томорқасида
Картошка пишди, картошка!
Томорқам Қўйлиқ  пастида,
Кетдик, юр кавлашга, Антошка.

Берди Раҳмат дачасида
Узуми бор, шафтоли бор.
Боғ  йўқ шоир қанчасида,
Бир ёйишга  улар жа зор.

Олим акам Зуҳриддин
Ўзи эккан қовоқларни.
Шоирим хўп, бир келгин,
Тўлдириб ол товоқларни!

Султон Мурод устозимиз,
Эккан эди қовун, бодринг,
Пишди. Сахийдир ёзимиз,
Ўлмас, келиб бир кўринг!

Абдураззоқ, хижолат-да,
Шеър ёзолмас бу ҳолатга,
Ўлмас дер, жон ҳолатда,
Ёзиш менга, зўр одат-да!

ЯНГИ НАШР

Пародиячи шоир Абдураззоқ  Обрўйнинг   “Бояги-бояги” номли 
янги китоби нашрдан чиқди. Китобхонларга ҳозиргача “Ҳўп лам-
тўплам”, “Ади-бади”, “Ҳиринг-ҳиринг”, “Аёлнинг қулоғи”, “Уч 
нуқта” сингари сатирик тўпламлари билан танилган шоирнинг на-
вбатдаги китобига ҳам ҳазил шеърлар билан бирга янги ёзилган 
пародиялар киритилган.
Қуйида “Бояги-бояги” тўпламига киритилган пародиялардан 
олинган намуналар эътиборингизга ҳавола этилмоқда.

ØØ

Куни кеча Бадиий академиянинг Марка-
зий кўргазмалар залида очилган “Бизнинг 
мерос. Ўзбекистон санъат усталари”  деб 
номланган кўргазма таниқли  рассом  Ни-
колай  Пак таваллудининг  юз йиллигига 
бағишланди. Рассом  кўплаб натюрморт ва 
бошқа жанрга доир композициялар ярат-
ган бўлса-да, асосан  портрет жанрида  
маҳоратини тўлалигича намоён этолган. 
Унинг ижодида реалистик рангтасвирнинг 

классик  услуби кенг кўламда ифодасини 
топган. Пакнинг мўйқаламда яратган пор-
третлари марваридга чизилган дур дона-
ларига ўхшайди. Жумладан, “Бувижонимга 
аталган гуллар”, “Шоли даласида”,  “Шарқ 

аёллари”, “Мовийранг либосли қиз” каби 
асарлар қаҳрамонларининг руҳиятида но-
зиклик ва нафислик  мужассам. 

Ижодкорнинг тақдири оддий кеч-
мади. Тақдир тақозоси билан олис ва 
чекка қишлоқлик корейс боласи Репин 
мактабининг талабаси ва давомчисига 

айланди. Унинг ҳар бир асарида 
ўзига хослик, шарқона манбалар 
таъсири  яққол кўзга ташланиб  
турса-да,  Европа рангтасвири-
нинг кўп асрлик маданияти таъси-
ри ҳам сезилади.  Рассом  ўттиз 
йиллик педагогик фаолияти да-
вомида Ўзбекистон, Қозоғистон, 
Тожикистон ва Қирғизистондаги 
юзлаб йигит-қизларни ижодий 
ҳаётга тайёрлади, уларга чизма-
тасвир асосларини ўргатди, энг 
муҳими, бадиий жараён фалса-
фаси ҳақида чуқур тушунчалар 
берди. Унинг ноёб асарлари кў-
плаб санъат ихлосмандлари томонидан 
муносиб баҳоланиб, шахсий коллекция-
лар ва давлат галереяларида сақланиб, 
намойиш этиб келинмоқда.

* * *

Ўзбекистон Бадиий академиясида 
Озарбайжон Миллий санъат музейи ди-
ректори, Озарбайжонда хизмат кўрсатган 
санъат арбоби, профессор Чингиз Абдул 
Мажид ўғли  Фарзалиевни Ўзбекистон 
Бадиий академиясининг фахрий  хори-

жий аъзолигига қабул 
қилиш маросими бўлиб 
ўтди.

Сўнгги йилларда  
Ўзбекистон ва Озар-
байжон Бадиий акаде-
миялари ўртасида им-
золанган меморандум 
асосида қатор ижодий 
ҳамкорлик лойиҳалар 
амалга оширилмоқда, 
ўзбек  маданияти ва 
санъатининг таниқли 
намояндалари  Бокуда  
ўтаётган кўплаб мада-

ний тадбирларда қатнашиб келишяпти, 
ўзбек санъатшунослари илмий алмаши-
нув, малака ошириш дастурларида фаол 
иштирок этишмоқда. 

Озарбайжон тасвирий санъати риво-
жида мустаҳкам ўрнига эга бўлган Чингиз 
Фарзалиев Ўзбекистон Бадиий академи-
ясининг фахрий хорижий академиги бўл-
гани маданияти, анъана ва қадриятлари 
уйғун  халқларимиз ижодкор вакиллари-
нинг санъат соҳасидаги алоқалари янада 
ривожланаётганининг амалдаги ёрқин 
ифодасидир.

Ч.Фарзалиев 2010 йилдан буён Озар-
байжон Миллий санъат музейига раҳ-
барлик қилмоқда. Озарбайжон тасвирий 

санъатини ривожлантириш 
йўлида қилган хизматлари 
учун 2006 йилда “Озарбай-
жонда хизмат кўрсатган санъ-
ат арбоби” унвони, 2018 йил-
да Озарбайжон “Шон-шуҳрат” 
ордени билан тақдирланган. 
Шу билан бирга рассом  Озар-
байжон  Бадиий академия-
сининг профессори ҳамдир. 
Тасвирий санъат соҳасига оид 
“Натюрморт ҳақида ҳамма 
нарса”, “Портрет ҳақида ҳам-
ма нарса”,“Манзара ҳақида 
ҳамма нарса”, “Озарбайжон-
нинг рангтасвир антологияси”, 
“Oзарбайжон давлат санъат 

музейи” каби элликдан ортиқ  асарлар му-
аллифидир. Ч.Фарзалиев Ўзбекистон Ба-
диий академиясининг Миллий рассомлик 
ва дизайн институти фахрий профессори 
ҳамдир. Соҳа бўйича халқаро миқёсда 
эътирофга сазовор бўлган Чингиз Абдул  
Мажид ўғли Фарзалиев самарали ижо-
дий-илмий ҳамкорлиги учун 2021 йили 
Ўзбекистон Бадиий академиясининг ку-
муш медали билан тақдирланган.

Сарвара  ҚОСИМОВА

АТАЛГАН ГУЛЛАР

Ўзбекистон Ёзувчилар 
уюшмасида Ўзбекистонда 
хизмат кўрсатган маданият 
ходими, журналист Гул-
чеҳра Умарованинг “Яхши-
дир аччиқ ҳақиқат” китоби 
тақдимоти бўлиб ўтди.

Уюшма раиси Ўзбе-
кистон халқ шоири Сиро-
жиддин Саййид юртимиз-
да амалга оширилаётган 
ислоҳотлар Ватанимизни 
янада равнақ топтиришга 

хизмат қилаётганини таъкидлар экан, Адиблар ушбу китоби адабиётга берилаёт-
ган эътиборнинг амалдаги намунаси сифатида ёш авлод тарбиясида муҳим ўрин 
тутишини этироф этди. Уюшма аъзолари Аҳмаджон Мелибоев, Олимжон Ўсаров, 
Салим Ашур, Ўзбекистон Бадиий академия си раиси, Ўзбекистон халқ рассоми 
Акмал Нур, журналистлар Нозима Воҳидова, Рашид Раупов  ҳам ўз фикр-мулоҳа-
залари билан ўртоқлашдилар.

“Гулчеҳра кўп йиллар давомида қоғозга туширган фикрларини жамлаб, китоб 
ҳолига келтирибди, – дейди “Жаҳон адабиёти” журнали бош муҳаррири Аҳмаджон 
Мелибоев тўпламга ёзган сўзбошисида. – Уларнинг аксариятини қўлёзма ҳолида 
ўқиганман, у ер-бу ерига қалам теккизганим ҳам бор. Аммо бугун тўплам ҳолида 
ўқиб, касбимизнинг фидойи вакилларидан бири узоқ йиллик ижод умрини беҳуда 
ўтказмаганига яна бир бор амин бўлдим”.

Китобдан “Дидни бузишга ҳаққимиз борми?”, “Биз билган ва билмаган ҳофиз”, 
“Санъатшунос лоқайд бўлмаслиги керак”, “Кино маънавиятга хизмат қилиши ке-
рак”, “Эзгуликнинг ойдин йўли”, “Бахтга бурканган аёл” сингари  санъат дарға-
ларининг ҳаёт йўли ва ибрат мактаби ҳақидаги қатор мақолалар, лавҳа, эссе ва 
суҳбатлар ўрин олган. Сўзга чиққанлар бугунги кунда санъатни ёритадиган санъ-
атшунос-журналистларнинг камлигини қайд этиб, бу борада Гулчеҳра Умарова ўз 
сўзи, ўрнига эгалигини айтишди.

Санъаткорлар томонидан ижро этилган куй-қўшиқлар даврага ўзгача файз 
бағишлади. Тадбирда сўнгида Уюшма раиси Сирожиддин Саййид Гулчеҳра Ума-
ровага уюшмага аъзолик гувоҳномасини топширди. 

ÑÀÍÚÀÒÃÀ ÁÀ¢ÈØËÀÍÃÀÍ ÊÈÒÎÁ

Куни кеча Адиблар хиёбони ижодкорлар билан 
гавжум бўлди. Унда ўрта авлод шоирлари гўзал таби-
ат қўйнида, дарахтларнинг соясию, табиатнинг майин 
шаб бо дасида жамланишди.

Ўзбекистон Ёзувчилар уюшмаси томонидан ўтка-

зилган “Хиёбон оқшом-
лари”да адабиётшунос-
лар билан давра суҳбати 
ҳам ташкил этилди.

Энг аҳамиятлиси, 
Намангандан Дилором 
Эргашева, Хоразмдан 
Шоира Шамс, Бухоро-
дан Гўзал Рўзиева, Са-
марқанддан Сетора Шо-
муродова, Жиззахдан 
Комил Мажид, Қўқон-
дан Омон Мамадалиев, 
қўшни Қирғиз Республи-
касидан Фаридахоним 

каби ижодкорлар айнан тадбир учун узоқ йўл босиб 
келишгани оқшомнинг шукуҳини янада оширди.

Кечада Ёзувчилар уюшмаси раиси, Халқ  шоири 
Сирожиддин Саййид иштирок этиб, миллий адаби-
ётимизни ривожлантириш йўлидаги жараёнларга 

тўхталди. Мана шундай адабий давраларни кен-
гайтириш ва кўпроқ ўтказиш янги мукаммал асар-
ларни яратишга, ёшларни адабиётга, ижодга бўлган 
меҳрини, қизиқишини ортишига хизмат қилиши 
лозим, дея таъкидлади. Шундан сўнг Сирожиддин 
Саййид ёш қаламкашлар Нилуфар Жабборова, 
Дилфуза Камолжонова, Азамат Худойберганов, 
Дадахон Муҳаммадиев, Сирожиддин Иброҳим, 
Равшан Ҳақмурод, Ситора Тожиддинова, Фурқат 
Алимардон, Дилмурод Акбаров ва Нозима Ҳабибул-
лаевага Ёзувчилар уюшмасининг аъзолик гувоҳно-
маларини топширди ва уларни қутлади. Ўз шеърла-
ридан ўқиб берди.

– Ёзувчилар уюшмаси ёш ижодкорларни қўл-
лаб-қувватлашга ҳамиша алоҳида эътибор қарата-
ди, – деди шоира Нозима Ҳабибуллаева. – Албатта, 
бугунги устоз ижодкорлар даврасида аъзолик гу-
воҳномамизни олганимиз мен учун катта бахт бўл-
ди. Айтиш жоизки, ушбу лойиҳа биз ёшларга улкан 
мактаб вазифасини ўтайди.

Тадбирда ижодкорлар энг яхши шеърларини ўқиб 
беришди. Мушоира  кечасида Абдураззоқ Обрўй, Ди-
лором Эргашева, Гулжамол Асқарова, Мухтасар То-
жимаматова, Шоира Шамс  ва бошқалардан бетакрор 
мисралар тингланди. Шеъриятнинг сеҳрли оҳанги жа-
ранг сочди.

– Бугунги даврада юртимиздаги адабий ислоҳот-
ларнинг яна бир намунасини кўриб турибмиз, – деди 
Ёзувчилар уюшмаси аъзоси, шоира Гулжамол Асқа-
рова. – Ижодкор аҳлига мана шундай кечалар катта 
руҳ ва илҳом беради. Бу эса ўзбек шеъриятида устоз-
ларимиз сингари биз, шоирларга ҳам буюк асарлар 
яратишимизга замин яратади.

Ўтказилган кечада ўрта авлод шоирлари ёшларга 
ўзларининг чиқишлари орқали сабоқ бердилар. Уюшма 
аъзолари Зуҳриддин Исомиддинов, Баҳодир Карим, 
Қозоқбой Йўлдошев бугунги адабий жараёндаги изла-
нишлар, ижод дунёсининг сирлари ҳақида сўз юритди.

Санъаткорлар томонидан янграган куй-қўшиқлар 
эса шоирларга янада илҳом бахш этди.

Зулайҳо АҲМАДЖОНОВА,

журналист

«ХИЁБОН ОҚШОМИ»ДА ШЕЪР ЖАРАНГИ


